CONGREGATIO GENERALIS CXLIV
7 octobris 1965

Exc.mus P. D. PericLEs FELICI, arch. tit. Samosatensis, Ss. Con-
cilii secretarius generalis:

Celebratur hodie congregatio generalis 144, quam moderabitur
em.mus ac rev.mus D. card. Leo Ioseph Suenens, arch. Bruxellensis-
Mechliniensis; et prosequetur disceptatio circa partem secundam de Ec-
clesia in mundo huius temporis ac suffragatio circa modos schematis
de accommodata renovatione vitae religiosae.

De Ecclesia in mundo buius temporis loqui postulaverunt, ad cap. V
et ultimum em.mi ac rev.mi cardd. Ioseph Maria Martin, arch. Rotho-
magensis (Rouen) in Gallia; Alfridus Ottaviani; exc.mi DD. Marianus
Gaviola, ep. Cabanatuanensis in Philippinis Insulis; Michaél Klepacz,
ep. Lodzensis in Polonia; Petrus Cantero, arch. Caesaraugustanus in
Hispania (Zaragoza); Paulus Gouyon, arch. Rhedonensis (Rennes) in
Gallia; Aloisius Carli, ep. Signinus in Italia; Georgius Beck, arch. Li-
verpolitanus in Anglia; Aemilius Guerry, arch. Cameracensis in Gallia
(Cambrai); Petrus Boillon, ep. Virodunensis (Verdun) in Gallia; Villel-
mus Philbin, ep. Dunensis in Hibernia; Ioannes Rupp, ep. Monoecensis
in Monaco; Alfredus Ancel, ep. aux. Lugdunensis {(Lyon) in Gallia;
Thomas Roberts, arch. tit. Sugdaei in Anglia; Philippus Hannan, ep.
aux. Vashingtonensis in Statibus Foederatis Americae Septemtrionalis;
et Stanislaus Lokuang, ep. Tainanensis in Sinis.

Patres venerabiles, lego textum 351 suffragationis circa modos sche-
matis de accommodata renovatione vitae religiosae. Videatis paginam 86.
Quaeritur: « An placeat ut textus n. 5 ita immutetur ut legatur
[¢f. pag. 587]. Placet an non placet, Patres?

PATRUM ORATIONES

(De Ecclesia in mundo buius temporis, cap. V partis II)

|

Em.mus P. D. IOSEPH M. carp. MARTIN
Archiepiscopus Rothomagensis

Post nonnullos oratores dicens, veniam peto, venerabiles Patres, si
in sequentibus cogitationibus aliqua resumantur quae iam audistis de pace
firmanda seu de bello vitando.!

1. De stylo (sive de « genere litterario ») ...": modus quo exprimun-
tur sententiae, quae apte verae sunt, ...’ mihi videtur « animo carens »,
cum agatur de materiis quae genus humanum angoribus premunt, et ad
vitam aut mortem totius humanitatis pertinent.

Timendum est ne frustrata habeatur #agna * turba coaevorum nostro-
rum, si ..." Concilium nesciat invenire cum verba tum loquendi modum
quibus exprimatur quantopere moveantur corda nostra humana,’ simul

ac fudicium rationis nostrae quod sane nimis frigidum videri nequeat.

2. De distinctione inter bellum offeusivum et bellum defensivum. ..

Theoretice apta est huius modi distinctio, sed practice* omnino precaria
et insufficiens videtur, si ad calamitates quae humanitati imminent, men-
tem intendamus’.

« Hélas! », « Ebeu! », exclamavit Sanctissimus Pater, non Urbi sed
Orbi, cum altera die " actualem et dolendam necessitatem evocavit de-
fensivorum armorum.

Clarum " est enim quod, huiusmodi distinctione, in « circulo vitioso »
relinquimur, cum mala voluntas unius {aut quorumdam) trahat ius pro
alio (aut quibusdam) armis se munire, et ita inducat in furialem cursum
ad paranda bellorum instrumenta, ut provideatur horrendum « terroris
aequilibrium », quod vorat summas argenteas immensas,” quae alibi uti-
liora forent, et facit ut gradiatur Humanitas ..." super tumentes ignes
(gallice: un volcan ™), quorum scintilla (« une étincelle » *°) eruptionem
per mundum extendere potest.

3. De bello iusto et iniusto. Item, clarum videtur quod iam non pos-
simus de bello loqui uti faciebant praeteriti temporis theologi, cum « bel-
lum totale » hodiernum, iam non sit bellum quod noverunt anteactae
actates. Revera, de vita aut morte ipsius mundi nostris diebus agitur."”

4. Quibus positis, ipsa notio belli — ipsa notio belli " — et cuius-
libet belli, ut medium * ad quod recurratur ut solvantur internationales
difficultates, est reprobanda ” et a vocabulario necnon a moribus huma-
nitatis tollenda.

5. Ad hunc effectum obtinendum, necesse est ut christiani — #¢ sic,
ut tales, prae omnibus ® — et omnes quidem christiani — cum populus,
tum clerus, tum pontifices — primas partes agant in promovenda uni-
versali motione ™ in favorem Pacis, nomine Humanitatis necnon Princi-
piorum Evangelii Christi.

« Bellum in bellum », « guerre & la guerrve », dixit olim ® Summus
Pontifex Pius XII in quodam ex nuntiis Nataliciis.

« lam nunquam bellum, iam nunquam bellum », « jamais plus la
guerre, jamais plus la guerre », beri dixit ® Summus Pontifex Paulus VI,
coram illo singulari coetu Unitarum Nationum.

6. Denique tandem, pendet ex buiusmodi motione necessitas con-
fortandi Auctoritatem illam Superiorem,” quae ius et potestatem habeat
cum arbitrandi internationales conflictus, tum de eis iudicium ferendi.

7. Priusquam dies illa advenerit — nonnisi forsan post longum tem-
pus — sed ad quam conatibus nostris tendendum — Sanctissimus Pater
jam perseveranter ostendit medium quo contineatur cursus ad paranda
bellorum instrumenta, invitans scil. Nationum Rectores ut partem ex-
pensarum quae ad rem militarem destinantur, adhibeant ad opera socialia
et caritativa, ad « melius esse » Humanitatis.

8. Christiani pro sua parte omnia facere debent ut menti Summi Pon-
tificis assentiant, et totis viribus in opinionem publicam agant ut a
verbis ad acta deveniatur, iuxta expressum Pauli VI mandatum.

Concludo. Verba mea, ni fallor, nonnisi repercussa sunt: ex multis
aliis verbis quae iam in Concilio audita sunt; ex verbis et gestis Sum-
morum Pontificum nostri temporis, et praesertim Illius Magni Aposto-
lici Peregrini ad O.N.U.; ex mandatis ipsius Christi: in medio turbarum
quae patiuntur,” discipuli veri Christi* filit lucis sint, et nuntii Pacis.

Si volumus ut Pax in terris maneat, ne « bellum paremus », juxta
sententiam paganarum Nationum praeteritorum temporum, sed Pacem
paremus, veram Pacem, illam quae sola est Pax vera, quae omnia instau-
rat in unico fundamento Christi et Evangelii Christi. Amen. Dixi. Gratias.

In textu scripto tradito: ' deest. 2 cap. V, partis IT schematis de Ee-

clesia in mundo huius temporis quod inscribitur « De communitate gentium et pace
promovenda ». ¥ quasi iners, ut. * immensa. * uti fecerunt
Summi Pontifices Pius XII, Toannes XXIII et Paulus VI. 5 hominum.

" Quamquam. 8 deest. ? intendas. © & Eheu » dicens, Sanctis-

simus Pater coram conventu qui dicitur ONU. t Clarius. 2 milies
milium et milium auri. B . et quidem ad mortem —. % deest.
3 deest. % bellum scil. armis utens effectus circumscriptos habentibus in
brevi spatio; iam non bellantes se invicem aggrediuntur; nunc de vita ipsius mundi
agitur, et de peticulo in quo versatur. 7 deest. B medii. B in
discrimen est adducenda. * deest. 2 jnstituenda universali conten-
tione. Z sic aiebat. B ut heri dicebat. %# Clarum est etiam ex
huiusmeodi contentione effici ut instituatur Auctoritas illa Superior, de qua locutus
est Pontifex. % populi qui patitur, % eius.

Secretarius gemeralis: Legitur textus suffragationis 352. Pag. 87:
« An placeat ut textus n. 6 ita immutetur ut legatur ... » [¢f. pag. 587-
588]. Placet an non placet?

2
Em.mus P. D. ALFREDUS carp. OTTAVIANI

Bellum esse omnino interdicendum multi Patres optime asseruerunt,
et iis quae iam dicta sunt prorsus subscribo. In nostro autem schemate
sub n. 98 nimis breviter innuitur ad media quae necessaria sunt, quae
necessario adhibenda sunt ad praecavenda bella; essent igitur fusius
explicanda. Humillime mihi videtur haec ea esse:

Primum omnium: educationem. Educationem sive infantium sive
iuvenum sive populorum, quae quidem educatio excludit omnia illa quae
sive in mediis communicationis socialis sive in iocis pro pueris et iuve-
nibus exhibent nimium arma et bella. Debet nostra iuventus ad spiritum
lenitatis educari.

Secundo: magis fovenda idea fraternitatis, non solum inter mem-
bra unius nationis, sed inter omnes homines, cuiusve stirpis, cuiusve
linguae, cuiusvis nationis, et evitandus omnino quilibet imperialismus
sive colonialis sive etiam ad divitias acquirendas et cumulandas, sed
fovenda est etiam distributio bonorum sicut inter fratres unius familiae
humanae.

Dein mihi videtur omnine necessarium luctandum contra omnia gu-
bernia totalitaria. Regimina totalitaria sunt prima causa bellorum. Igitur
quantum fieri potest debent evanescere ex mundo.

Aliud medium est ut foveatur recursus ad media pacis praevia quae
exhibentur ab organis ad id creatis, ut est Arbitratus vel etiam Tribu-
nalia, vel Tribunal v. g. Agecomitis vel etiam Societas Nationum (ONU).
Et sanctiones adhibendae sunt contra contraventores dispositionum ho-
rum organotrum.

Insuper notandum volo quod sub nomine belli, quod est nomen
multum vagum et multa potest comprehendere, est etiam « guerrilla »
v. g. qua utuntur frequenter communistae sub specie liberandi populos
quos dicunt subiectos a regimine oppressori. Nam communistae, ut
scitis, habent vocabularium sibi proprium: aggressionem vocant libera-
tionem, gubernium totalitarium proprium vocant gubernium populi, de-
mocraticum, et alia huiusmodi, ita ut frequenter habeantur aggressiones
sub specie liberationis, sicut nunc est in quadam parte Asiae. Igitur om-
nes formae istorum bellorum, istarum luctarum, istarum violentiarum
reprobandae sunt, et reprobandum est etiam bellum ideologicum. Quia
bellum ideologicum protractum artibus quae violentiam moralem quam-
dam excitant, est maxime producturum bella realia.

Dein vulganda sunt, ea vulganda sunt, ea principia, quae in Ecclesia
saepe a Summis Pontificibus traduntur ad servandam pacem, v. g. prin-
cipia relationum internationalium quae Pius XII, in suo nuntio radio-
phonico anni 1941, edidit quando grassabat bellum mundiale. Item ea
quae nostris diebus Summus Pontifex Paulus VI sive in ONU sive in
hac Basilica edixit ad servandam pacem.

Ceterum Sanctus Thomas aperte dicit tum oratores populi tum
plebs ipsa evertere posse a gubernio illos qui parant ruinam populi spe-
ciatim cum bellis. Hoc in libro « de Regimine Principum ».

Tgitur oro Deum vetbis Psalmistae: « Dissipa gentes quae bella
volunt », et aliquod votum in hac Aula facio, quod nempe sicut nunc
laboratur ut habeatur Europa Unita, sicut facta est unio Stattum Foe-
deratorum sive in America Septemtrionali sive in Brasiliis et in aliis
locis, ita perveniamus ad rempublicam universalem, ad unionem omnium
populorum sub unica patria, mundus, mundus qui fiet christianus, tunc
enim tegnabit pax Christi in regno Christi. Dixi.

Textus scripto traditus:

In schemate constitutionis pastoralis de Ecclesia in mundo buius temporis,
n. 98, innuitur brevissime ad media praemittenda in controversiis inter Nationes
ut bellum evitetur; at, meo humili consilio; fusius de his mediis esset agendum
ut Concilium Oecumenicum suggerat lenitatis via quibus pax servatur.

Exponenda sunt igitur arma justitiae et caritatis quae praevenire debent bella.
Tllae autem haec etunt:

a) educatio civilis et religiosa populorum quae animum plebium (ideoque
et gubernantium ab eis selectorum} ad cooperationem inclinet et ad mutuam inter
gentes iurium et officiorum honestam agnitionem et permutationem, exclusa lucta
classium, lucta stirpium et lucta imperialismi sive politici sive oeconomici, quae
omnia constituunt praecipuos bellorum fomites;

b) spiritus fraternitatis populorum iuxta principia evangelica ita ut quaelibet

gens parata sit sacrificia obire pro bono communitatis, totius humanae consortionis,
quemadmodum et individui in propria republica pro bono communi aliquid de suo
semper conferre debent;
¢) impedire gubernia totalitaria, quae sunt primae scaturigines bellorum;
d} recurrere quantum fleri potest ad arbitratum;

e) reddere magis obligantia dictamina organorum internationalium ad sol-
vendas controversias statutorum, ut sunt « Tribunal Internationale Agecomitis
(seu LA ATA)» et Societas Nationum (ONU).

Aliam deficientiam invenio in hoc schemate circa conflictus inter Nationes.
Videlicet omissionem descriptionis variarum specierum violentiae per arma rerum
publicarum vel factionum illatae,

Bellum est vertbum sub hoc aspectu nimis vagum et amplum. Debent autem
reprobari etiam ea quae cum bello filiationem habent quandam. Talia sunt: revo-
lutio armis excitata cui potest sequi bellum civile; item, bellum sparsum seu « guer-
riglia » quae est methodus bellandi praesertim a communistis adhibita ad promeo-
vendam subiectionem populorum communismo; item, subdola media bellica quae
res publica una adversus alia adhibet qualia sunt « sabotages » et actus terroristici.
Non debemus oblivisci communismutn provocare bella seu suas aggressiones sub spe-
cie liberationis, nam pro communistis locutiones sensum diversum seu potius guan-
doque sensum contrarium assumunt ab illo qui communiter verbis inest.

Tandem aliquando acriter reprobandum est bellum quod ad imponendas ideo-
logias excitatur.

Ceterum, iuxta doctrinam ab ipso Divo Thoma exhibitam in Tractatu de Regi-
mine Principum (lib, 1, c. 6), oratores populi ipsaeque plebes quae evidenter aspiciunt
proprinm gubernium parare caesdem et ruinam populi bello quod aggressurum sit,
illud regimen evertere iustis modis possunt et debent: et in Psalmis oramus: dissipa
gentes quae bella volunt.

Omnino aotem cutandum est ut praesertim causae bellorum praeviae remo-
veantur, ea adhibendo remedia, quae in quingue punctis synthetice collecta sunt a
Pio XII in insigni Nuntio radiophonico natalitio anni 1941, grassante ultimo bello.
In iis, enim Summus Pontifex fundamenta pacifica novi ordinis internationalis
mirifice conlustravit (A.A.5., vol. XIX, pag. 16 ss.).

Demum bella erunt tantummodo in memoria praeteritorum si verba quae fecit
recenter Summus Pontifex Papa Paulus VI Neo Eboracensi et postea in hac ipsa
aula fixa sempet erunt in corde tum gubernantium tum populorum.

Optandum denigue erit tanquam votum emissum a Concilio ut ex omnibus
mundi nationum una res publica mundialis fiat in qua igitur non amplius erunt furgia
pluritatum nationum sed toto orbe in pace composito ftat Pax Christi in Regno
Christi.

Secretarius generalis: Lego textum suffragationis 353. Pag. 87, n. 9:
« An placeat textus n. 9 juxta modos Patrum exaratus, ita ut legatur ... »
[cf. pag. 588-589]. Placet an non placet?

3

Exc.mus P. D. MARTANUS GAVIOLA
Episcopus Cabanatuanensis

Venerabiles Patres,

In cap. V, partis IT schematis, dum palam sermo fit de praerapido
incremento demographico quod nostra aetate genus humanum obtinet,
altum et mirandum sane silentium servatur circa ea quae per Magiste-
rium Feclesiae dicta sunt circa quaestionem, quae nunc tot hominum
animos praeoccupat, illam nempe de sic dicta « explosione populatio-
nis », et ... superpopulatione terrae. Adhuc amplius: Quae in art. 96
et 97 cap. V dicuntur simul cum iis quae asseruntur in art. 60 et 63
cap. I, in quibus ius affirmatur parentum determinandi numerum filio-
rum, videntur consentire illi theoriae quod superpopulatio terrae factum
certum erit in tempore a nostro non nimis distante.

Quin studium nostrum dirigamus ad quaestiones, quarum definitio-
nem Sanctissimus Dominus sibi suo iudicio determinandas reservavit,
adhuc haec Sacrosancta Synodus deberet aperte et sine ulla ambiguitate
proclamare immutabilia praecepta ordinis moralis, quae semper sancte
tenenda sunt et servanda,

Ignorat nemo propugnatores limitationis procreationis « birth-con-
trol », necnon sic « planned parenthood », sensu quidem multoties
minime * catholico, praccipuum argumentum trahete ex illa theoria su-
perpopulationis. Etiam satis notum est propugnatores illos diffundere
conari praxes anti-conceptionales, et quidem inter cives regionum quae
dicuntur « depressae », itemque eos in sua actione — quasi ansam su-
mentes ex conditione religionis necnon civilis culturae dictarum regio-
num — nullum scrupulum facere in promovendis mediis sive licitis sive
illicitis ad finem intentum praeveniendi factum superpopulationis.

Felicis recordationis Ioannes Papa XXIII, expresse in suis littetis
encyclicis Mater et Magistra, de hac theoria loquens ... non cunctatus
est apertc asserere cum dicit': « In omni casu principia et facta ex
quibus quis tales conclusiones posset eruere sunt incerta nimis et mu-
tabilia ».

Ne quae ab hoc Concilio dicuntur, ad fines suos adhibeant improbi
propugnatores limitationis procreationis, qui saepe intentione lucri mo-
ventur potius quam vera sollicitudine boni communis, et qui praecipue
propositum sibi finem consequuntur ob timorem quem multorum animis
intulerunt imminentis superpopulationis, haec Synodus deberet clare

doctrinam proferre circa praevie ordinatam familiam, et alte proclamare
immutabilem doctrinam circa praeventionem procreationis, et illicitis
mediis impediendi opus naturae in filiorum procreatione.

Commissio Conciliaris deberet etiam perpendere oppositas theorias
scientificas, quae theoriam superpopulationis dimittunt ut quid nullate-
nus probabile, saltem relate ad universam terram homini ad habitandum
concessam.

Admissio theoriae superpopulationis (quae videtur etiam acceptata
in supradictis articulis huius schematis) homines etiam credentes indu-
cere potest ut in discrimen vertant Dei sapientiam in opere creationis.
Vel in dubium vocat ipsam Providentiam divinam, quasi Deus, qui
talem hominibus concessit potestatem vitam multiplicandi, defuerit in
providendis mediis ad vitam servandam necessariis; cum tamen Domi-
nus dicat: « Nolite ergo solliciti esse in crastinum. Crastinus enim dies
sollicitus erit sibi ipsi. » ...”

Diligens cura habenda est ne homines temere inducantur ut credant
omnino necessarium esse limites statuere incremento hominum; prae-
sertim si ratio habeatur investigationum quae demonstrant deminutio-
nem civium effectus inducere adversantes oeconomicae stabilitati natio-
num. Quod facta ipsa demonstrant quae contingunt in ipsis nationibus
quae dum maiore fruuntur prosperitate oeconomica, talem tamen expe-
riuntur penuriam operariorum ut cogantur ingentes turbas admittere
ab exteris nationibus.

Opportune quoque deberent colligi et considerari statisticae circa
effectus, physicos, morales, oeconomicos, sociales, psychologicos, etc.,
quae in quibusdam regionibus derivantur ex praxi praeventionis nata-
litatis, ubi illa, ratione praesertim praeveniendi incrementum demogra-
phicum, per leges admissa est, vel modo satis generali adhibetur.

IMud etiam observandum est, quod inaequilibrium inter multitudi-
nem hominum et progressus oeconomicos quod affirmatur exsistere in
quibusdam regionibus, verum quidem esse in quibusdam partibus vel
magnis civitatibus, sed non°® in tota regione; et illud malum saepe ab
ipsa ordinatione sociali esse causatum, eo quod homines agros deserant
et ingenti numero in urbes conveniant, deserta relinquentes amplissima
loca quae possent, debite exculta, uberrime necessitatibus hominum
providere.

Observatione dignum est praxim limitationis procreationis magis
communem esse in regionibus quae prosperitate oeconomica gaudent,
quam in illis quae illam assequi conantur. Semper tamen ratio invocata
communiter est indolis oeconomicae vel socialis. Ratio quidem multoties
vere exsistit. At ipsae publicae auctoritates, aliaeque institutiones socia-

les, utique possent malis remedium afferre, e. g. subsidia numerosioribus
familiis concedendo, providendo educationi filiorum, curae ministrandae
in casu infirmitatis, etc.

Venerabiles Patres! Humiliter rogo ne oblivioni tradamus familias
vere christianas sat plurimas quae adhuc tenent verum amorem sacrificiis
acceptis puriorem et intensiorem evolvi, quae bene persuasae sunt sta-
tum coniugalem non esse viam triumphi sed sanctificationis, quae con-
stanter sunt dispositae ut crucem suam tollant et Christum sequantur.
Non igitur conferamus nos ut Populus Dei fiat segnis et mollis, neque
causa simus ut illi aliquando viam deserant quae adeo insignia merita
illis afferre potest. Dixi.

In textu scripto tradito: ' quae exinde timetur ventura. ? non.

* quod nempe « nisi opportune remedium provideatur ut limites apponantur in-
cremento generis humani, in futuro tempore non longe distante gravem experien-
tur homines defectum proportionis intet numerum hominum et media ipsis neces-
saria ad vitam ». * deest, 5 (Mt 6, 34). ¢ non autem.

Secretarius generalis: Suffragatio 354, pag. 88: « An placeat
textus numeri 10 iuxta modos Patrum exaratus, ita ut legatur ... »
Lcf. pag. 589]. Placet an mon placet?

4

Exc.mus P. D. MICHAEL KLEPACZ
Episcopus Lodzensis

Venerabiles Patres,

Cunctae orbis nationes omniaque earum gubernia saepe saepius de
pace alte loquuntur, Pax enim ab ipso secundi mundialis belli fine par-
ticularibus in terrae continentibus non habetur. Addi debet metus tertii
mundialis eiusque fortasse atrocissimi belli. Omnes imaginantur fore,
ut sufficiet bella condemnare ideasque pacis diffundere et aurea mundi
aetas adveniet et nationes progressui propriarum urbium et vicorum in-
cumbent ac cum aliis pacifice coéxistent. Sed in praesenti, reposito mul-
tiloquio de pace et de bellis vitandis, anima humana intimius perscru-
tanda est et insimul scrutandae sunt institutiones sociales et oecono-
micae in terrarum orbe. Et in anima praecise humana pax non habetur
et ibi quaerenda est causa dissensionum inter singulos homines et inter
nationes. Egoismus profundus in hominibus regnat, cupiditas dominatur,

instinctus morales contra naturam evolvuntur, vis physica tantummodo
timetur, responsabilitas coram conscientia parvipenditur cum reiecta
ceteroquin basi, quae est coram Deo responsabilitas — haec sunt mo-
tiva, quae praesentat actualis « homo sapiens » ..."

Ulterius, oeconomicae mundi conditiones ad optimismum non inci-
tant. Undique querelae adveniunt binam tertiam hominum partem ob
famem sufferre, corpora sua extenuare et mortem accelerare. Una tertia
tantum hominum pars in relativa conditione * vivit et paucissimus solum
eorum numerus bonis gaudet conditionibus ...’

His omnibus minime exaggeratis observationibus addendum est
magnam hominum partem commoratam fuisse vel adhuc commorari in
memori non dignis et saepe maledictis concentrationis campis. Nuper
fuit occisio totius fere nationis, annihilatio millionum nonnatorum,
coacta sterilizatio, etc., etc, ...}

Quid ergo? 1. Christi doctrina in Evangeliis contenta et a duobus
annorum millibus hominibus praedicata, omnem continet veritatem om-
neque bonum et adaequata eius communicatio sistere facere potest hu-
manitatem in suo marathonico cursu versus praecipitium.

Ecclesia problemata haec omnia sensu maxime reali praesentare
cupit, nam ipsa in lumine Veritatis, Boni et Pulchri vivere desiderat ...}

Bellum tale uti maximam considerat Ecclesia catastrophen, et ideo
vocem suam elevat et elevabit versus omnia orbis terrarum gubernia,
ne aurem praebeant hominum fere dementium provocationi, ne civili-
satio nostra et cultura pereant ...’

Unicum tamen remedium efficax constituitur propagatione pacis sin-
gulis humanis in animis per verba et salvifica media sanctificationis Ec-
clesiae a Divino Fundatore relicto.

2. Profunda reverentia et amor erga homines, quae a divina Christi
doctrina emanant, non potest non conciliare sibi afflictam animam huma-
nam. Fcclesia quoque eo facto innixa, quod ad imaginem et similitudi-
nem Del sumus creati, quod a Deo magnam potentiam intellectus rece-
pimus cum inexhausto caritatis thesauro, quod ulterius media materialia
exsistunt, via scientiae et technicae multiplicata, quae permittunt Ec-
clesiae iam nunc adhuc magis coniungi scientiarum progressui. Quia autem
caritas roaximum constituit praeceptum et divinum mandatum, Ecclesia
maximam bonorum summam pro Dei creaturis offerre desiderat.

3. Quamvis pax desiderabilis, immo ad progressum humanitatis ne-
cessaria sit, tamen excessivo optimismo favere nullo modo possumus.
Peccatum originale, hominis proclivitas ad malum, crescens numerus
hominum ..." nos monent ad longum tempus pacem terris dominatre posse

sperare difficile est. Id non est pessimismus sed realismus christianus
qui non permittit alios et se ipsos seducere.

Conclusio; 1. Realem rerum statum humanitatis in nostro schemate
ostendere debemus. '

2. Possibilitatem mutationis condicionis vitae humanae clare ma-
nifestare.

3. Omnes conatus adhibere, ut mundum de modis quibus pax asse-
qui posset edocere, quod Papae Ioannes XXIIT et Paulus VI cum optimo
effectu assequuntur, e. g. iter Sancti Patris ad ONU.

4. Pacem ut fructum iustitiae et moralitatis prae oculis statuere.

5. Defendere iura nationum quae sunt pauperes et debiles.

6. Omnem adhibere conatum ut colonizatio Statuum et nationum,
quae etiam nunc viget, cesset.

7. et ultimo. Docere: Pax, ita, sed non pro omni pretio. Dixi.
Gratias.

In textu scripto tradito: ! Utrumque mundiale xx saeculi bellum tantam de-
pravationem monstravit, tantam spiritualem devastationem, tam violata fuere omnia
humana divinagque iura, ut homo modernus insensibilis evaserit, et omnia neglexe-
rit, quae immediatam utilitatem non praebeat. Et hic rerum status exsistere pergit
durare. Saepe viri guberniis praepositi, politicam tectantes, librorum et diatiorum
sctiptotes omnimodam dant curam, ne verbis talibus, ut « veritas », « iustitia »,
« us », « solidaritas », et ante omnia « caritas » nihil respondeat reale, sed notiones
hae ingenuos nutriantur eosque qui realem statum minime intelligunt. % rela-
tivis conditionibus. * Mundus attamen hodiernus iuri subest, quod iuxta phy-
sicorum dicta, ius coniunctorum vasorum appellatur. Propter optima communica-
tionds instrumenta, tum in idearum sphaera, ut sunt radiophonia et televisio, tum
in possibilitate celerrimi itineris de loco in locum faciendi, neuralgicus status uno
in loco apparens, totum organismum socialem facillime inficere valet. Unde nen
solum imperium rationis, sed et instinctus seipsum salvum faciendi omnes et sin-
gulos imperiore praemovent. * Mundus hodiernus magno cum pessimismo
et metu ventura tempora respicere posset. Quaedam tamen adsunt symptomata
humanitatem non tantum posse ab interitu et a fame salvari, sed etiam posse eam
ad talem omnimodum progressum converti, qui illi certam et magnam mutationem
sottis in tuto ponetur. In hominis activitate non datur enim determinismus. Ab
eius intellectn et libero arbitric tantum pendet! Dum quoque Deum — tam saepe
hac idea ab hominum stultitia reiecta — in cursum terum ab hominibus gestarum
includemus, cum fundata spe ac fiducia tempora in futura respicere possumus. Et
hic est campus activitatis Ecclesiae, qui fere illimitatus dici valet. Ab Ecclesia hu-
manitas salutem obtinendam sperat. Magnum officium est « mystici Corporis Chri-
sti » et insimul eius participatio in bona hominum terrena est monstrare vias evolu-
tionis mundi ut melius proles divina vivat. 5 Missionatia Eecclesiae activitas
Evangelii lumen ad omnes homines cunctasque gentes ferendi, nunc adhuc poten-
tius et clarius lucet; sentit enim et scit Ecclesia suam hanc activitatem salutem toti

mundo allaturam. Eeclesia scit apprime non haberi fundamentum pro optimismo,
malas tendentias naturae humanae respicit. Scit quogue ab ipso humanitatis exordio
bella in mundo fuisse, alia aliis crudeliora. Non ignorat in praesenti crescens inter
homines odium, crescentemque amorem sui tragicis consectatiis minantur, Mul-
tiplicati tantum conatus singulorum hominum, societatum et guberniotum sal-

vare potest mundum — in sensu hypothetico — a suicidio, quod foret bellum
nucleare. % ne omnes occidantur homines. 7 (anno 2000 citca sex
miliardi).

Secretarius generalis: Suffragatio 355, pag. 89: « An placeat textus
n. 11 juxta modos Patrum exaratus, ita ut legatur ... » [¢f. pag. 589-590].
Placet an non placet?

5
Excmus P. D. PETRUS CANTERO CUADRADO

Archiepiscopus Caesaraugustanus

Venerabiles Patres Conciliares,

Cap. V partis IT huius schematis mihi valde placet. Immo, quamvis
in illo agitur de problematibus internationalibus difficilioribus, tamen,
mea humili opinione, in suis principiis, in sua thematica et in dispositione
suorum elementotum doctrinalium, hoc caput est maturius, cohaeren-
tius et magis conciliare omnium capitum tum primae tum secundae
partis huius schematis.

In specie, quando agit in sua secunda sectione « De pace firmanda
seu de bello vitando », valoratio moralis et furidica « De aequilibrio
terroris » valde laudanda est, ex una parte propter suam elevationem
ad principia moralia fundamentalia, et, ex altera parte, propter suum
realismum practicum, quin descendat ad formulationes casuisticas.

Certe « aequilibrium terroris » non potest admitti neque sub aspectu
christiano neque sub aspectu iuridico, tamquam medium melius et uni-
cum ad pacem firmandam seu bellum vitandum; sed hodie, proh dolor!
in circumstantiis actualibus mundi huius temporis adhuc non est inventa
alia formula' practica concreta efficax, ut vitetur pericalum contra secu-
ritatem et pacem in relationibus internationalibus.

Ut dixit nuper noster dilectissimus Papa Paulus VI, in sua ..’ pro-
funda et humili Allocutione homiletica apud Organizationem Nationum
Unitarum, dum homo sit debilis et volubilis et peccator, arma defen-
siva sunt, proh dolor! necessaria, et rectores Civitatum debent quaerere
instanter garantias securitatis internationalis, si possibile sit sine recursu
ad possessionem armotum.

Liceat mihi aliquas parvas animadversiones humiliter facere.

1. Hodie omnes homines et omnia gubernia nationalia bonae volun-
tatis vere nolunt et abhorrent bellum. In persuasione omnium est quod
si humanitas non destruit armamenta nuclearia, haec armamenta de-
struent humanitatem.

Revera rectores civitatum habent fus et officium adoptandi omnia
media licita praeventiva necessaria, ut periculum, saltem imminens, belli
dispareat; sed quando schema nostrum loquitur (in n. 100) « De actione
internationali ad bellum vitandum », enumerat certe® officium grave
omnium christianorum « una cum omnibus hominibus bonae volunta-
tis » formandi opinionem publicam ad pacem promovendam, tamen mihi
videtur quod debet * insistere magis ac magis in hac idea, quam noster
Sanctissimus Pater Paulus VI nobis dat in sua praedicta Allocutione
homiletica® apud Organizationem Nationum Unitarum, quando affirmat
« Tempus advenit “ metanoia ” transformationis personalis, renovatio-
nis interioris ».

Tandem aliquando, periculum belli est in ipso homine, qui possidet
armamenta et potest illis uti etianmz ® ad destructionem ipsius hominis.
In ultimo extremo, natura semper imponitur historiae humanitatis. Et
datur hic una quasi lex sociologica quae posset formulari ita, nempe:
Quanto in societate humana minor sit desarmamentum morale {Desarme,
désarmement moral) conscientiarum hominum, tanto maior erit neces-
sitas publica armamenti militaris; et e contra, quanto in societate humana
maior sit desarmamentum morale conscientiarum hominum, tanto minor
erit necessitas publica armamenti militaris.

Ideo puto quod nisi consequatur et roboretur per educationem hoc
desarmamentum morale, nisi ipsa opinio publica tum nationalis tum
internationalis non exigat constanter et fortiter a rectoribus civitatum
ut quamprimum adoptentur convenia internationalia ad destructionem
armorum nuclearium et ad vitandum quod hodie denominatur « Proli-
feratio nuclearis », difficile erit rectoribus civitatum initiare vias demi-
nutionis vel eliminationis armamentorum. Possessio armorum nuclearium
est legitima, sed eorumdem extensio debet detineri. Quia hodie est verus
timor inter populos si bellum irrumpat, vel in initio vel in fine eiusdem
haec arma utentur a suis possessoribus contra bonum totius communitatis
humanae. Ideo si opinio publica sic efformatur, tunc rectores civitatum
possent melius inter se ad hoc convenire, ex coactione morali et politica
opinionis publicae mundjialis.

2. In paragrapho n. 101, quando agitur « De bellis minoribus et
actibus curn bello connexis » enumerantur tamquam « Bella minora »
illa bella quae hodie dicuntur « Bella revolutionaria et subversiva ».

Non desunt qui appellant haec ipsa bella sub determinatione « Libera-
tionis nationalis ». Mea humili opinione haec bella revolutionaria et sub-
versiva non debent includi inter bella minora, tum propter suam exten-
sionem geographicam, tum propter suum finem specificum. In praxi
aliquando sunt bella ideologica, aliquando tumultus ac seditiones inter-
nae, sed in his omnibus bellis non raro oritur grave periculum non tan-
tummodo bellorum civilium sed etiam explosionis belli internationalis.

3 et ultima. In ipso n. 101 agitur de problemate « Obiectionis con-
scientiae ad servitium militare ». Certe conveniens est ut prae oculis
habeatur hoc problema in complexu ordinationis iuridicae positivae Ci-
vitatis terrestris; sed mihi videtur quod haec obiectio conscientiae ad
servitium militare non potest admitti modo indiscriminato et absoluto,
sicut est in nostro schemate, quia potest esse contraria exigentiis juridicis
ordinis socialis.

Optandum est, denique, ut omnes catholici suis viribus foveant ela-
borationem et divulgationem doctrinae christianae, juxta mentem ma-
gisterii ecclesiastici circa pacem, collaborationem positivam et fratetni-
tatem inter omnes homines atque populos, tum cooperando institutis
internationalibus et nationalibus, tum intra Motum Internationalem Ca-
tholicum sub nomine « Pax Christi » ad communitatem gentium pacifi-
cam et fraternam construendam. Dixi.

2

In textu scripto tradito. ' forma. magnifica. * deest. * de-

beret, 5 deest. § deest.

Exc.mus P. D. Toannes Kror, arch. Philadelphiensis Latinorum,
Ss. Concilii subsecretarius: Proponitur suffragatio 356, quod invenitur
in pag. 89: « An placeat ut textus n. 9 ita immutetur ut legatur ... »
Lef. pag. 590-5917. Placet an non placet?

6
Exc.mus P. D. PAULUS GOUYON

Archiepiscopus Rbedonensis

Venerabiles Fratres,

Nomine 75 Patrum loguor.! Quod in mundo hodierno bellum sit
possibile, grave problema ponit conscientiis nostris spiritualium pasto-
rum. In imo pectore, bellum omnino prohibere vellemus; sed historia
etiam hodierna et ipsa natura humana constat quod, forsan, omnes pro-

positum nostrum sequi nolint et ita timendum est ne, per longum tem-
pus, libertas personarum ac populorum minas et destructionem adhue
patiatur ...

Evangelium tamen, etsi non praebet, stricte loquendo, aliquam
« strategiam pacis », nobis iniungit munus quaerendi vias quae ad pacem
perducant, hortaturque ut violentia vitetur, et saltem in concreto.’

Certe,* nullo populo denegatur, mediis licite proportionatis, ius resi-
stendi iniusto aggressori; sed optamus ut damnentur — habita ratione
huius temporis — quilibet prior actus aggressivus, quaelibet prior vio-
lentia, quocumque motivo aut praetextu innitantur. Optamus etiam
— ceteris aliunde paribus — ut legitima defensio sola retineri possit.

His tribus punctis constat mea propositio:

Primum punctum: Cuiusvis generis bellum, etiam limites habens
quoad extensionem geographicam et methodos, calamitas est singularis
gravitatis.

a) .. Distinctio inter bellum limites habens et « bellum totale »
revera fundatur. Sed in ea distinctione nimis non commorandum est:
periculum enim adest ne legitimum dicatur quodcumque bellum limi-
tatum, quod conscientia iam tolerare nequit. Nam conscientia tolerare
nequit declarare horrendos esse caedes infantium, mulierum ac senum
et simul videri occisionem praeliantium legitimam tenere.,

Attamen, plerique praeliantes nullam partem habent in negotiis et
injustitiis quae ad bellum ducunt. Nemo habet ius viros illos vita pri-
vandi. Practerea, populationes civiles aliquo modo semper lacduntur
bello huiusmodi limitato.

5) Quia bellum nullo modo testatur causam ob quam inceptum
est iustam esse.

Constat historia iustas causas saltem tam frequenter victas esse quam
iniustas. Bellum, quatenus habetur ut medium probandi iustitiam cau-
sae, non minus contemnendum est ac ista « iudicia Dei » aut « ordalia »,
ad quae remittebant mores et tribunalia aetatis barbarae.

¢) Quia ex concatenatione causarum, quodlibet bellum etiam limi-
tatum, in se fert periculum indefiniti belli quoad tempus, locum et
horrores.

Secundum punctum: Quaelibet natio bellum sponte incipiens qua-
cumque ex causa damnanda est a conscientia universali,

Bellum a qualibet natione inceptum, iustum dici nequit. Finis enim
non iustificat media. Meminerint omnes huius, gquod Sacra Scriptura
docet de bello, sicut dixit hodie mane em.mus card. Ottaviani® Aliunde,

si violentiae initium inter personas non admittitur, cur inter nationes
admitteretur?

Dicitur contra: non est semper facile determinare quis sit prior
aggressor, Historia constat eiusmodi difficultatem non tantam esse quan-
tam primo aspectu videatur. Nam per obsetvatores ad hanc cognitionem
perveniendi facultas est, et ad bonam fidem statuendam natio cui bellum
iam imminet, citra fines suos copias regredi potest.

Etiamsi obscuritas quibusdam in casibus remaneret, principium con-
demnationis efficax esset.

Tertium puncium: Solius auctoritatis internationalis iam est tueri
violata iura, salvo iure, in conditionibus praesentibus, iniusto aggres-
sori resistendi.

Nemo potest prohibere aliquam nationem violata iura vindicare.

Sed auctoritatis internationalis est efficaciter invigilare: prius, talem
nationem adiuvando in eiusmodi iuribus vindicandis et utendo ad hunc
finem assequendum « sanctionibus » ordinis moralis et oeconomici; dein-
de, illam defendendo, si invadatur, per copias quae dari possunt ac
debent auctoritati internationali.

Nunc ergo nationes haec debent facere: illam auctoritatem interna-
tionalem magis ac magis firmiorem reddere; proprios cives instituere de
momento illius auctoritatis internationalis, de reverentia erga illam, simul
ac de genuina doctrina quoad potestatem nationalem, quae a certis limi-
tibus excedere nequit; debent etiam nationes illi auctoritati internatio-
nali ex suis praerogativis militaribus aliquid simul et gradatim cedere ...”

Haec doctrinalis positio nullo modo destruit, ut patet, omnia quae
opportune dicit schema de bello atomico, de « aequilibrio terroris », de
modis quibus deminutio progrediens et universalis armorum in omnibus
nationibus simul et quam primum ab observatoribus inspiciatur, necnon
de educatione conscientiarum. ’

Haec autem doctrinalis positio ultra conclusiones schematis, quae
sunt paululum ® timidae, progredi intendit, ut ad maturationem mentis
christianae perveniatur; in qua doctrina, sola responsio positiva inveniri
potest exspectationi et angori hominum actatis nostrae. Dixi.

In textu scripto tradito: ' deest. ? Quamquam hoc pericalum adest,
homines magno animo obsecrant ut cautiones in agendo et loquendo praetereamus,
actumque ponamus quem propheticum vocant. Tunc evocatur historia Fratrum
Macchabaeorum qui, ne sabbatum violarent, caesi sunt quin defensionem oppone-
rent; sed tam ingens f{uit clades eorum ut filii decreverint in posterum etiam die
sabbati sese defendendos. 3 deest. * deest. 5 Quia istud bel-
lum calamitas magna est. ¢ dicit: « Dissipa gentes quae bella volunt » et
illins deprecationis ab Feclesia in Litaniis propositae: « Libera nos Domine a peste,

fame et bello ». 7 Sic melius iusta officia Patriae redduntur. Amplius, sic
melius definitur munus regendi nationes: duces enim nationum rationem teddere
debent de bono communi efficiendo; nam bonum commune tam nationale quam
internationale est fundamentum naturale huius firmae doctrinae. § nimis.

Observationes additae:

Ad n. 98, Prima paragraphus huius numeri integra retinetur; deinde mutatur
reliquus textus paragraphi modo gui sequitur:

Quod attinet ad praesens, Concilium conscium est se teneti ad haec declaranda:

In praesentibus adiunctis, quodlibet bellum, sive generale sive quod limites
habet, apparet malum tam immane ut ortus eius iam nequeat tolerari.

Quodlibet enim bellum quod limites habet, etiamsi abstineat a necandis pue-
ris, mulieribus et senibus, et a violandis civitatibus apertis {quod hodie omnino
impossibile videtur), misere secum fert cruciatus et mortem innumerabilium mi-
litum, qui sunt innocentes erga iniustitias quae bellum movere potuerunt vel alieni
a negotiis, pro quorum tutela indictum est. Pertinacia ad vincendum pervicacem
adversarium ducit ad actus qui in ipsum Tus Gentium committuntur, et qui, adhi-
bitis scientificis mediis quae atrocius efficiunt bellum, hominem reducent ad bar-
bariem ex qua, heri, gloriabatur se evasisse: ifta physica tormenta; ita etiam actio
sic dicta « psychologica » quae iam non timet uti ulla methodo qua conscientiae
violentur et collectivi sensus creentur aut destruantur tam apud fautores quam apud
adversarios, ut deveniatur ad exitum quem bellantes prosequebantur.

Bellum vivas vires dissipat quas nationes bellantes tenentur adhibere ad con-
struendum futurum suum et ad humanitati inserviendum. Bellum, quod malum est
in suo proposito, nullo modo probat iustitiam causae. Illud enim quod felicem exi-
tum belli inducit non est justitia causae quam propugnat, sed gravius pondus mili-
tarium virfum quas paravit illa natio quae victrix evadit. Denique, in mundo ho-
dierno, ex concatenatione causatum cul nullo modo resisti possit, bellum quam
maxime in spatio citcumscriptum et limitatum, converti potest in conflictum univer-
salem quo deveniatur ad totalem destructionem immensarum regionum, ad cacdem
millics millium hominum, et denique ad quoddam suicidium collectivum planetae
nostrae.

Erga eos qui huiusmodi horrendarum rerum habent responsabilitatem, et erga
eorum conscientiam, Ecclesia non intendit ferre iudicium quod ad solum Deum
pertinet. Sed exemplum sequens eius qui ad salvandos omnes homines venit, com-
patiens Ecclesia primum ad innumeras victimas quae tunc pereunt convertitur,
Nomine omnium innocentinm victimarum vocem extollit, expostulans a tota huma-
nitate quae nunc suiipsius conscia est: « Quo iure istae caedes? ». Bellum rotale
iam non est instrumentum quo ius violatum restaurari queat. Neque ulla natio
fus habet sibi proponendi tanquam finem annihilationem populi adversarii quantum-
libet sit momentum damnorum ab illo effectorum.

Quapropter hoc Sacrosanctum Concilium declarat quod omnis natio quae prior
intendit armorum virtute obtinere ut aghoscantur quae sibi vindicat vel etiam ut
reparentur laesa iura, facinus committit cuius responsabilitatem coram Deo et ho-
minibus assumit, cum finis nunquam iustificet media. Bellum aggressivum iam lici-
tum esse nunquam potest. E contra, in praesenti statu mundi, nulli populo dene-
gari potest ius sese defendendi contra aggressorem armis instructum nisi illum pro-
vacaverit.

Quodsi autem populus aliguis ad bellum defensivum cogatur, tenemur in omnium
mentes revocare quod existit, in ordine ad solvendas huiusmodi angustias — quae
minus ac minus tolerari possunt cum humanitas nunc ad sufficientem maturitatem
pervenerit — aliquis Codex Iuris Gentium, necnon aliquot internationalia pacta,
guae semper valent et imperant. Quae institutiones nullo modo superantur pro
novis et commentitiis iutibus violentiae et annihilationis inter diversos coetus ho-
minum; e contra, illae sunt primum fundamentum quo circumscribantur nefandi
effectus ad quos ducunt incrementa militarium mediotum, et quo quaeratur miti-
gatio horrorum belli. Nemo ius habet semetipsum subtrahendi ab his minimis
limitibus, Quae iubentur, posthabitis huiusmodi institutionibus, infusta sunt; et
renuere oboedientiam talibus iussis est, pro quolibet homine, non solum sanctis-
sima libertatum, sed etiam sanctissima obligationum. Concilium tenetur in mentes
omnium revocare quod ex belligeratione non omnia licent hominibus qui inter se
pugnant, et quod ille qui leges morales praeterit ut alterum efficacius devincat,
ducit humanitatem ad abyssum, abyssum quidem in quam ipse absumetur.

Deleatur n. 101. '

Secretarius generalis: Suflragatio 357, quae est ultima hodie: « An
placeat ut textus n. 10 ita immutetur vt legatur ... » [¢f. pag. 591-592].
Placeat an non placet?

Audiatis, Patres! Aliqui Patres petierunt ut circa schema decreti de
institutione sacerdotali quaesita particularia quoad modos plura propo-
nerentur quam quae habentur in fasciculo distributo. Commissio com-
petens his quaesitis annuit et Moderatores approbaverunt. Itaque quae-
sita particularia circa schema de institutione sacerdotali erunt 14 et
postea sequetur quaesitum generale uti moris est.

Crastina, vobis dabitur elenchus horum quaesitorum, ita ut feria II
proxima, prouti dictum est, possint incipere suffragationes quae fient
diebus iam statutis. Sunt duo dies statuti. Quapropter his diebus fiet
suffragatio circa hoc schema, sed respondendo ad quaesita particularia,
quae vobis crastina distribuentur. Gratias.

Moderator: Loquatur exc.mus D. Aloisius Carli et ad microphonium
accedat exc.mus D). Georgius Beck, arch. Liverpolitanus in Anglia. Et
postea quaestio ponitur a Moderatoribus. Velint ergo Patres vel sedem
suam occupare, vel ad eam redire!

7

Exc.mus P. D. ALOISIUS CARLI
Episcopus Signinus

Venerabiles Patres,

Quaedam doctrinae in schemate proponuntur nondum, meo quidem
iudicio, maturae, de quibus proinde Concilio prudens servandum esset
silentium, ita ut theologorum inquisitionibus eaedem adhuc relinque-
rentut ...

Una ex his quaestionibus ea mihi esse videtur quae respicit sic
dictam « obiectionem conscientiae » contra servitium militare, quaeque
tangitur in n. 101, pag. 80, linn. 22-27.

Inter omnes constat haec quaestio, intime connexa cum quaestione
de liceitate belli, quantum nostris hisce temporibus agitetur et quam
magnam habeat in mundo hodierno resonantiam sive per edita scripta,
sive per spectacula theatralia vel cinematographica, sive denique per
processus civiles contra obiectores conscientiae passim celebratos.

Rebus sic stantibus, aut erat congrue de obiectione conscientiae
agendum, aut prudenter silendum: quorum neutrum in schemate factum
esse videmus.

I. Silentium fortasse hac ratione suadebatur quod summa Concilii
auctoritas obliganda non erat in quaestionem quae aliquid de fere una-
nimi hucusque habito theologorum consensu in praesenti amisisse vide-
tur. Doctrina hucusque inter probatos auctores communis, verbis quo-
que recentiorum Summorum Pontificum suffulta, sequentibus proposi-
tionibus contineri potest:

1. Erdam hac nostra aetate atomica dari potest bellum iustum;
proinde

2. servitium militare est moraliter legitimum tempore iusti belli et,
per consequens, moraliter illicita est obiectio conscientiae, scil. recusatio
servitii militaris, quacumque demum de causa fiat;

3. a fortiori, servitium militare est moraliter legitimum et, per con-
sequens est moraliter illicita obiectio conscientiae tempore pacis, scil.
ante et extra bellum:

a) quia tali tempore nulla committitur violentia in praestando
servitio militari;

b) quia, in hypothesi, nondum certo constat an eventuale futu-
rum bellum sit iniustum necne;

42

¢) quia, supposita possibilitate iusti belli, auctoritas civilis non
solum potest sed etiam, inspectis hodiernis adiunctis, probabiliter debet
defensionem militarem parare ad id ut propositum iniusti potentialis
aggressoris deterrere et, quando dura necessitas urgeat, nationem ab
iniusta aggressione efficaciter defendere valeat;

d) quia servitium militare est necessarium ad praestanda idonea
auxilia illis Organis Internationalibus, quibus nobilis finis est efficaciter
tuendi pacem internationalem communibus militaribus copiis.

Haec est thesis quam communiorem simulque veriorem esse non
dubito; quam demonstrare non est nunc mea intentio, cum id unum mihi
proponam, scil. crisi subiicere rationem agendi schematis in hac mate-
ria ...”. Tamen cum contra talem thesim, praesertim post atomica instru-
menta bellica inventa, voces quaedam non spernendae auditae sint, cen-
seo melius esse ut Concilium a iudicio ferendo de hac re prudenter
abstineat, donec a theologis profundius investigetur.

IT. At vero, quandoquidem schema nostrum de hac re silere noluit,
stricta tenebatur obligatione digne ac competenter loquendi, ea nempe
perfectione et profunditate et claritate quam Concilium addecet. E con-
tra schema deprehendimus illogice, incomplete et obscure loquens.

1. Illogice. Paragraphus initium sumit a principio quodam generali:
« Nemini licet dare vel exsequi mandata quae evidenter legi Dei adver-
santur ... Ubi autem violatio legis Dei non manifeste patet, praesumptio
quidem iuris auctoritati competenti agnoscenda est, eiusque iussis est
parendum ... ». Optimum sane principium, et valde ad rem nostram
pertinens! Exspectares tamen’® ut schema ad practicam applicationem
descenderet huius principii® daretque clarum responsum obviae quae-
stioni, quam et magistratus civiles constat saepe sibi posuisse: « Num-
quid servitium militare est habendum tamquam manifesta violatio legis
Dei? » Schema silet, negatque responsionem quae unice competit Ec-
clesiae, quaeque esset decisiva pro tota quaestione. Nam, si Ecclesia
responderet servitium militare manifeste violare legem Dei, tunc obiec-
tio conscientiae esset non solum moraliter licita, immo vero pro omnibus
et semper obligatoria, esseique proinde iniusta quaevis poena civilis
contra obiectores statuta. Si e contra Ecclesia responderet servitium mi-
litare minime violare, aut saltem non manifeste violare, legem Dei, tunc
obiectio conscientiae esset moraliter illicita essetque proinde, ex hoc
capite, legitima poena civilis contra obiectores statuta.

Schema autem nostrum, quin responsum dederit puncto vere cruciali
et decisivo quaestionis, illogice et inconsequenter transit ad affirmandam
magnam quamdam congruentiam ut auctoritates civiles obiectioni con-

scientiae occurrant per aliquod speciale statutum iuridicum. Dicit enim *:
« Insuper, in hodiernis adiunctis, sat conveniens videtur ut leges “ posi-
tive ” eos respiciant qui, vel propter testimonium lenitatis christianae,
vel propter reverentiam erga vitam humanam, vel ex sincero fastidio
omnem vim exercendi, cx conscientia servitium militare vel quosdam
actus qui ad immanem crudelitatem in bello conducunt, recusent ».

Fx hac pericope vix non arguitur auctores schematis inclinare in
opinionem affirmantem liceitatem moralem obiectionis conscientiae
— quod contradicit communiori doctrinae theologicae — aut saltem
suadere indiscriminatam convenientiam ut auctoritates civiles suo iuri
renuntient in favorem obiectionis conscientiae — quod, meo quidem
iudicio, est indebita ingerentia in campum alienum.

Etenim ista magna convenientia, de qua schema loquitur, intelli-
genda est aut in ordine morali, aut in ordine politico. Si in ordine mo-
rali, dico: 4) illogicum est proponere convenientiam moralem alicuius
rei, antequam statutum sit de eiusdem rei morali obligatione necne;
b) Ecclesia potest quidem suis subditis consulere id quod, cum conve-
niens dicatur, praetergredi intelligitur strictum praeceptum; sed non
videtur idipsum consulere posse etiam Auctoritati Civili quae, cum sit
suprema et independens in suo ordine, ab Ecclesia tangi non potest nisi
sub respectu stricti officii moralis promanantis ex certa lege divina natu-
ralt vel positiva.

Si autem illa magna convenientia sumitur in ordine politico, dico:
a) Ecclesia incompetens est ad iudicandum, in genere et in specie, utrum
statutum speciale pro obiectoribus conscientiae sit politice conveniens
neene; ) unagquaeque auctoritas civilis competens est, et quidem exclu-
sive, ad iudicandum sitne politice conveniens obiectoribus conscientiae
speciale concedere statutum, inspectis, secundum prudentiam politicam,
particularibus circumstantiis temporum ac locorum.

2. Incomplete et obscure denique tractat schema de obiectione con-
scientiae. Nam non distinguit, ut erat omnino necessarium, inter servi-
tium militare voluntarium et obligatorium; inter servitium militare tem-
pore belli et tempore pacis; inter bellum iustum et bellum iniustum.

Obiectionem denique conscientiae extendit schema etiam ad « quos-
dam actus qui ad immanem crudelitatem in bello conducunt »; at in
incerto relinquit quinam sint in concreto illi actus, quisnam et iuxta
quam normam iudicare debeat utrum ad crudelitatem immanem illi actus
reapse conducant, necne.

Conclusio. Ob supradictas, et alias similes rationes, peto ut expun-
gatur e textu schematis, pag. 80, linn. 22-27,° totum comma quod incipit

per verba « Insuper, in hodiernis adiunctis » et desinit per verbum
« recusent ». Dixi.

In textu scripto tradito: ' Neque dicatur in Conciliis et per Concilia doctrinas
acerbas maturescere posse; nam talis agendi ratio et praxi contradicit Ecclesiae, et
prudentiae virtuti minime congruit, a qua promissa Spiritus Sancti adsistentia vel

ipsa Concilia non eximit, 2 {cf. in hoc sensu Alfredo Gomez de Ayala,

Aspetti ginridici e teologici dell’obiezione di coscienza al servizio militare, Milano,

Giuffré, 1965, pp. 411). ¥ deest. * deest. ® deest. ¢ deest.
8

Exc.mus P. D. GEORGIUS ANDREAS BECK
Archiepiscopus Liverpolitanus

Venerabiles Patres,

Cap. V schematis summi momenti est. Omnia enim alia proposita,
oeconomica, socialia, culturalia, dependent de modo quo notiones in hoc
capite expressae in effectum deducuntur. Donec homines potuerint
« Gladios in vomeres et lanceas in falces conflare », media oeconomica
adaequata ad exsequenda egregia illa consilia auxilii et progressus iz
mundo ' praesto non erunt. Praesto esse potetunt, si #/i* insano cursui
armorum finis impositus erit. Revera si hic finis non imponetur, vix fieri
potest quin bellum ingentis gradus eveniat.

Tria puncta proponere velim’®

In sectione I et IT schema communitatem gentium ordinem sibi con-
stituete postulat, qui praesentibus suis munetibus congruat. Creare prae-
sertim debet institutiones internationales effectivas, ad iustitiam pacem-
que praeservandam. Non satis, tamen, urget schema,' quod maximum
obstaculum formationi huiusmodi institutionum est illa sic dicta « frag-
mentatio societatis », in iam plures quam centum et viginti nationes seu
clvitates juris supremi (anglice: sovereign states), quae nullum limitem
actionis independentis tolerabunt, nisi per foedera quae ultima ratione
revocare possunt. Periculum maximum quod diebus nosttis paci immi-
net, est potentia utilitatum sectionalium, u# dicam,’ quae plurimae fruc-
tus sunt eventuum horum ducentorum annorum. Suprema iura nationum
(national sovereignty), imperii cupido, bella inter classes, inter stirpes,
coactio politica vel oeconomica (political or economic exploitation) ce-
dere necesse est notioni unitatis generis humani; quod effici potest prae-
sertim a nationum moderatoribus. Res est tamen quae nobis quoque
omnibus scrutanda est, iisque qui educationi intersunt.

Opus est, e. g., serio examinare modum quo historiam doceamus.
Ubique terrarum superbia nationalis et praeiudicia nativa nobis suadent
ut historiam intelligamus doceamusque ad patriam laudandam et iustifi-
candam. Unde oriuntur illi animi affectus qui cum ulli supremi iuris
diminutioni resistant, obstaculum sunt cooperationi internationali, et for-
mationi illarum institutionum iuridicarum quae auctoritatem sanctiones-
que effectivas habere possint.

Secundo °: Fortiter schema affirmat (pag. 79) conditiones creandas
esse in quibus bellum quodcumque non possit amplius ut instrumentum
considerari legitimum, etiam ad defensionem iuris. Declarat etiam libe-
rum usum armorum hodiernorum moraliter admitti non posse, et me-
tam esse eorum eliminationem definitivam. Omnes itague’ laborare
oportet ut instituatur auctoritas publica potestatem effectivam habens
per totum orbem.

Interea tamen ° nobis necesse est vivere sub periculo belli, et umbra
ruinae totalis. Quid hoc intervallo faciendum? Quamdiu hoc ipsum
intervallum durabit? Mihi videtur schema recte dicere quod quamdiu
institutiones internationales #ullam cautionem,’ nullum praesidium adae-
quatum praestent, possidere haec arma exclusive ut hostis iisdem armis
praeditus deterreatur, per se malum dici non potest. Quid iuvabit hanc
periodum e textu omittere, ut aliqui Patres postulaverunt? Talium armo-
rum possessio res est et omnibus nota in mundo buius temporis. Mundus
consilium in hac re a nostro Concilio exspectat. Quare hoc onus officii
silentio evadere? Reapse de possessione non agitur sed de intentione.

Quid itague " dicere de moralitate deterrendi? Quousque progredi
licet retaliationes minando? Licetne civitati minari, per modum detet-
rendi, illam indiscriminatam destructionem urbium integrarum plena-
rumque regionum quae (in verbis schematis} ut « crimen contra Deum
et ipsum hominem firmiter et incunctanter damnandum est »? Quid
significat illa locutio « retaliatio massiva »? An elaboravimus etiam inter
peritos ethicam minarum, et ut ita dicam, contra-minarum? Potestne
Ecclesia aliquid nationum moderatoribus afferre de moralitate illius
modi agendi, qui adversarium in statu coniecturae tenere velit? Quid
de moralitate ut vulgo dicitur: bluff and counter-bluff?

Mihi manifestum videtur gubernium arma nucleatia ad deterrendum
possidens, ipsisque qua talibus se usurum minans, in proxima occasione
gravis peccati esse, crimen pessimum considerans.” Argui tamen potest
quod donec institutiones internationales effectivae fiant, ita ut civitas
arma deterrentia sacrificare possit, sine gravi discrimine pro libertate
civium * bonisque suis culturalibus et spiritualibus, hacc proxima occasio
ea est quam moralistae « occasionem necessariam » vocant; accipiendam

ut medium temporarium, donec creatum erit illud aequilibrium fiduciae
et disceptationis quod huic aequilibrio terroris succedere debet. Nostrum
est in mentem huiusmodi nationum revocare, eorum praesentis gravis-
que officii, ut hanc peccandi occasionem remotam faciant, se promptos
pracbendo ad accipiendam tantam limitationem iuris supremi, quanta
necessaria sit ut formetur auctoritas internationalis effectiva.

..." Praesumptio quod auctoritas legitima ad oboedientiam ius habet,
clare in textu affirmatur, (Tertio) . Fortius tamen affirmari oportet, et
id quod auctoritas publica numquam aut facere aut minari licet sub
poena amittendi ius ad omnium civium oboedientiam, et iura conscien-
tiae ompium civium in quibusdam adiunctis. Abhinc aliquot diebus in
hac Aula longe disceptatum est de iure quod omnis homo possidet liber-
tatis religiosae. Sed libertas religiosa in rebus actionis moralis applicanda
est aeque ac in rebus doctrinae. Sicut medicus nolle obligatur innocen-
tem infantem in utero matris occidere abortu agendo, ita miles seu dux
aeroplanii ius habere debet nolendi uti missili atomico, quod totam
urtbem aut regionem obliterabit, vel partem habere in quavis actione
bellica indiscriminata. Rogare debemus ut moderatores rei publicae con-
scientiam revereantur illorum civium qui quasdam formas belli putent
numquam iustificari posse, etiam defensionis causa. Non agitur tantum
de lenitate christiana aut de fastidio vim exercendi, #¢ sonat schema.”
Plurimi homines in mundo huius temporis, pro certo habent quasdam
formas belli hodierni semper et in omnibus circumstantiis graviter esse
immorales. Si nostra declaratio de libertate religiosa aliquid valet, in
hoc campo certe adhibenda est. Dixi.

In textu scripto tradito: ' deest. ? deest. ¥ deest. * deest.
¥ deest. 8 deest. 7 deest. 8 deest. ® deest. 0 Pos-
sessio armorum nuclearfum in situatione quadam particulari legitima esse potest.
1 autem. 12 deest. ® deest. " Remanet problema oboedientiae
et lurium conscientiae. 5 deest. 18 deest.

Moderator: Velint audire Patres! Moderatores putant disceptatio-
nes de cap. V sufficienter amplas fuisse et rogant utrum placeat Patribus
finem imponere discussioni. Si placet finem imponere, surgant Patres;
secus in sede remaneant. [Intervallum].

(Gratias!

Secretarius generalis: Incipit igitur disceptatio circa schema de acti-
vitate missionali Ecclesige. Post relationes, loquentur ex ordine em.mi
ac rev.mi DD. cardd. Paulus Petrus Meouchi, patr. Antiochiae Maro-



CONGREGATIO GENERALLS CXLIV 663

nitarum; lacobus de Barros Cimara, arch. S. Sebastiani Fluminis Tanuarii
(Rio de Janeiro) in Brasilia; Rufinus Santos, arch. Manilensis in Philip-
pinis; Laurentius Jiger, arch. Paderbornensis in Germania; Carolus
Journet; exc.mi ac rev.mi DD. Martinus Legarra, prael. null. Buccae
Taurinae (Bocas de Toro), Panama; Sixtus Mazzoldi, vic. ap. Jubaénsis
in Sudan; Vincentius McCauley, ep. Arcis Portal (Fort Portal) in Uganda;
Radulfus Koppmann, vic. ap. Vindhoekensis in Africa; Mauritius Qué-
guiner, sup. gen. Societatis Parisiensis Missionum; Andreas Sapelak,
vis. ap. pro Ucrainis in Argentina; Ernestus Gongalves Costa, ep. Inham-
banensis in Mozambico; Ioseph Busimba, ep. Gomaénsis (Goma) in
Congo; Toseph Cordeiro, arch. Karachiensis (Karachi) in Pakistan; Mar-
cus McGrath, ep. S. Tacobi (Santiago) in Panama; Stanislaus Lokuang,
ep. Tainanensis (Tainan) in Sinis.

DISCEPTATIO

1 — SCHEMA DECRETI
DE ACTIVITATE MISSIONALI ECCLESIAE *

1. [Proceminm]. Ad gentes divinitus missa ut sit « universale sa-
lutis sacramentum »,' Fcclesia ex intimis propriae catholicitatis exigen-
tiis, mandato sui Fundatoris oboediens (Mz. 16, 15), Evangelium ad
omnes homines afferre contendit. Ipsi enim Apostoli super quos Ecclesia
est fundata, vestigia Christi sequentes, « praedicaverunt verbum verita-
tis et genuerunt Ecclesias ».* Ad ecrum successores pertinet hanc mis-
sionem continuare ut Regnum Dei ubique terrarum annuntietur.

* In initio fasciculi legitur: Ss.mus Dominus Noster Paulus Pp. VI, in audientia
hac die infrascripto impertita, statuere dignatus est ut hoc schema, de quo in
Concilio Qecumenico Vaticano Secundo deliberabitur, ad eiusdern Concilii Patres
transmitteretur.

Ex Aedibus Vaticanis, die 28 mensis Mati, anno mcmMLxV,

HamreTtus Ioannes Card. CrcoeNan:
a publicis Ecclesiae negotiis

Verba, initio singulorum numerorum litteris inclinatis inter uncos [ ] posita,
in redactione definitiva tollentur.

[5]

In praesenti autem novo rerum ordine, ex quo nova exsurgit huma-
nitatis condicio, Ecclesia, sal terrae et lux mundi (M¢ 5, 13-14), voca-
tur ad omnem creaturam renovandam, ut omnia in Christo instaurentur,
et in Ipso homines unam familiam unumque populum Dei constituant,

Quare Sancta Synodus, dum ob tam praeclara opera per generosam
Ecclesiae filiorum industriam peracta Deo gratias agit, missionalis activi-
tatis principia delineare, et vires omnium fidelium colligere cupit, ut po-
pulus Dei, per angustam viam crucis procedens, regnum Christi, Domini
historiae, ubique diffundat eiusque adventui vias paret.

Capur I
DE PRINCIPIIS DOCTRINALIBUS

2. [Propositum Patris]. Ecclesia natura sua missionaria est, cum
ipsa ex missione Filii missioneque Spiritus Sancti procedat secundum
Propositum Dei Patris.' Hoc autem Propositum ex « fontali amore » seu
caritate Dei Patris profluit, qui, cum sit Principium sine Principio, ex
quo Persona Filii et Persona Spiritus Sancti originem ducunt, ex nimia
et misericordi benignitate sua, libere creans et insuper gratiose vocans
nos a2d Secum communicandum in vita et gloria, bonitatem suam libera-
liter diffudit ac diffundere non desinit, ita ut qui Conditor est omnium,
tandem fiat « omnia in omnibus » (I Cor. 15, 28), gloriam suam simul
et beatitudinem nostram procurando. Placuit autem Deo homines non
singillatim, quavis mutua connexione seclusa, ad vitae Suae participatio-
nem vocare, sed eos in populum constituere, in quo filii sui, qui erant
dispersi, in unum congregarentur (cf. fo. 11, 52).

3. [ Missio Fitii]. Hoc universale Dei propositum pro salute generis
humani perficitur non solummeodo quasi secreto in mente hominum vel
per incepta, etiam religiosa, quibus ipsi multipliciter Deum quaerunt, si
forte attrectent eum aut inveniant quamvis non longe sit ab unoquoque
nostrum (cf. Act. 17, 27): haec enim incepta indigent illuminari et sa-
nari, etsi, ex benigno consilio providentis Dei, aliquando pro paedagogia
ad Deum verum vel praeparatione evangelica possint haberi.” Deus autem
ad pacem seu communionem Secum stabiliendam fraternamque socie-
tatem inter homines, eosque peccatores, componendam, in historiam ho-
minum manifeste intrare decrevit mittendo Filium suum in carne nostra,
ut homines per illum eriperet de potestate tenebrarum ac Satanae (cf. Col.
1,13; Acz. 26, 28; 10, 38) et in eo mundum Sibi reconciliaret (cf. 2 Cor.
5, 19). Illum ergo, per quem fecit et saecula,’ constituit haeredem uni-

versorum, ut qui omnia creavit, in seipso homine facto, omnia denuo
instauraret (cf. Eph. 1, 10),

Christus enim Iesus missus est in mundum verus mediator Dei et
hominum. Cum Deus sit, in ipso inhabitat plenitudo divinitatis corpo-
raliter (Col. 2, 9); secundum humanam autem naturam, novus Adam,
novae humanitatis caput constituitur, plenus gratiae et veritatis (lo. 1,
14). Ttaque per vias verae Incarnationis processit Filius Dei ut homines
divinae naturae participes faceret, « propter nos egenus factus cum es-
set dives, ut illius inopia nos divites essemus » (2 Cor. 8, 9). Filius
Hominis non venit ut sibi ministraretur, sed ut ipse ministraret et daret
animam suam redemptionem pro multis, id est pro omnibus (cf. Mc.
10, 45). Hinc Sancti Patres constanter proclamant non esse sanatum
quod assumptum a Christo non fuerit.* Assumpsit integram humanam
naturam qualis apud nos miseros et pauperes invenitur, absque tamen
peccato (cf. Hebr. 4, 15; 9, 28). De seipso enim dixit Christus, quem
Pater sanctificavit et misit in mundum (cf. To. 10, 36): « Spiritus Do-
mini super me, propter quod unxit me, evangelizare pauperibus misit
me, sanare contritos corde, praedicare captivis remissionem et caecis
visum » (Lc. 4, 18), et rursus: « Venit Filius Hominis quaerere et sal-
vuin facere quod perierat » (Le. 19, 10).

Cum autem semel, morte et resutrectione sua, complevisset in seipso
mysteria salutis nostrae et renovationis universorum, Dominus Iesus,
omnem potestatem adeptus in caclo et in terra (cf. Me 28, 18), prius-
quam assumeretur in caelum (cf. Acz. 1, 11), Ecclesiam suam ut sacra-
mentum salutis fundavit, apostolosque in universum mundum misit
sicut et ipse missus fuerat a Patre (cf. To. 20, 21). Quod enim semel
a Domino praedicatum est vel in ipso pro salute generis humani actum,
usque ad ultimum terrae (Act. 1, 8) proclamandum et disseminandum
est, incipiendo ab Hierosolyma (cf. Lc. 24, 47), ita ut quod semel pro
omnibus patratum fuit ad salutem, in universis, decursu temporum
effectum suum consequatur.

4, [ Missio Spiritus Sancti]. Ad hoc autem perficiendum misit Chyi-
stus Spiritum Sanctum a Patre, qui salutiferum opus suum intus opera-
retur, et Fcclesiam suam ab intus ad sese dilatandam moveret: wvel
ecclesiastica instituta quasi anima eorum vivificando * vel eundem mis-
sionis animum, quo ipse Christus actus fuerat, in cordibus instillando. Do-
minus enim Iesus, priusquam vitam suam libere pro mundo poneret, ita
apostolicam ministerium disposuit et Spiritum Sanctum mittendum pro-
misit, ut ambo consociarentur in opere Christi ubique et semper ad ef-
fectum adducendo.’

Procul dubio Spiritus Sanctus iam in mundo operabatur antequam
Christus glorificaretur.” Die tamen Pentecostes in Apostolos supervenit,
ut cum eis maneret in acternum (cf. Io. 14, 16), Ecclesia coram multi-
tudine publice manifestata est, diffusio Fvangelii exordium sumpsit,
et tandem praesignata est unio populorum in Fidei catholicitate, per
Novi Foederis Ecclesiam, quae omnibus linguis loquitur, in caritate omnes
linguas intelligit et amplectitur, et sic dispersionem Babelicam superat.’

5. [Ecclesia a Christo missa]. Apostoli a Christo hoc mandatum
acceperunt: « euntes docete omnes gentes, baptizantes eos, docentes
servare quaecumdque mandavi vobis » (M. 28, 19-20; Mc. 16, 15). Quod
munus post eos haereditavit Ordo episcoporum, una cum Successore
Petri Ecclesiaeque visibili Capite. In exsequendo vero hoc mandato
Ecclesia tota cooperatur, unusquisque secundum locum, officium et gra-
tiam in corpore. Missio ergo Ecclesiae adimplerur operatione qua Popu-
lus Dei messianicus, mandato Christi oboediens et Spiritus Sancti carti-
tate motus, hominibus vel gentibus in Christum non credentibus pleno
actu praesens fit, ut eos, praedicatione, sacramentis ceterisque gratiae
instrumentis, ad finem, libertatem et pacem Christi adducat, ita ut eis via
libera ac firma patefiat ad plene participandum mysterium Christi in
unitate Ecclesiae quae est Populus Dei, Corpus Christi et Spiritus Sancti
templum,

Cum haec missio Ecclesiae continuet et propaget ipsius Christi mis-
sionem, eadem via, instigante Spiritu Christi, procedere debet ac ipse
Christus processit, via nempe paupertatis, servitii et sui ipsius immola-
tionis usque ad mortem. Nam sic in spe ambulaverunt omnes Apostoli,
qui tribulationibus multis et passionibus adimpleverunt ea quae desunt
passionum Christi pto corpore eius quod est Ecclesia (cf. Col. 1, 24).
Saepe etiam semen fuit sanguis christianorum.’

6. [ Activitas missionalis]. Hoc munus ab Ordine Episcoporum, cui
praeest Successor Petri, cooperante toto Ecclesiae corpore, adimplendum
unum idemque exsistit, ubique et in omni condicione, licet non eodem
pro rerum condicione modo exerceatur. Distinctiones proinde, quae in
missionali Ecclesiae activitate agnoscendae sunt, non sumuntur ex in-
tima natura ipsius missionis, sed ex condicionibus in quibus missio haec
exercetur.

Dependent vero hae condiciones sive ab Ecclesia, sive etiam a po-
pulis a coetibus vel ab hominibus ad quos missio dirigitur. Ecclesiam
enim, quamvis de se totalitatem seu plenitudinem instrumentorum salutis
comprehendat, nec semper nec statim secundum omnia agit nec agere
potest, sed initia et gradus in actione sua experitur, qua propositum

Dei ad effectum adducere conatur; immo quandoque, post feliciter inchoa-
tam progressionem, regressum iterum deplorare cogitur, vel saltem in
quodam semiplenitudinis et insufficientiae statu moratur. Quod autem
ad homines, coetus et populos attinet, eos gradatim tantum tangit ac
penetrat, et sic in eis radices agit, quibus substantia eorum in catholi-
cam plenitudinem assumitur.

In hac missionali activitate Ecclesiae, diversae condiciones aliquan-
do permixtae occurrunt: inceptionis primum seu plantationis, deinde
novitatis seu iuventutis. Quibus tamen superatis, missio Ecclesiae non
statim desinit, sed, saltem per activitatem missionalem Ecclesiac parti-
cularis petfecte constitutae, ad singulos quoque qui adhuc foris sunt
dirigitur. Coetus insuper, inter quos Ecclesia versatur, ob varias causas
non raro funditus mutantur, ita ut condiciones omnino novae oriri pos-
sint. Ecclesiae tunc est tudicare utrum hae condiciones activitatem eius
missionalem denuo requirant. Insuper, rerum adiuncta aliquando talia
sunt ut possibilitas pro tempore desit praeconium evangelicum directe
ac statim proponendi: tunc quidem missionarii possunt ac debent patien-
ter, prudenter ac simul magna cum fiducia saltem caritatis et bene-
ficentiae Christi testimonium reddere, et sic, obstacula removendo, vias
Domino praeparare.

Cum qualibet autem condicione vel statu actus proprii seu apta in-
strumenta congruere debent.

Incepta peculiaria quibus Ecclesia munus penetrationis christianae
erga populos vel coetus nondum credentes exsequitur, communiter « mis-
siones » nuncupantur, per activitatem proprie missionalem perficiuntur,
et plerumque exercentur in certis territoriis a Sancta Sede agnitis. Finis
proprius activitatis huius missionalis est dilatatio seu plantatio Ecclesiae
apud gentes in quibus nondum radicata est, ita ut Ecclesiae autochtonae
particulares ubique in mundo sufficienter condantur, viribus quidem pro-
priis ac maturitate praeditae, cum hierarchia propria et instrumentis chri-
stianae vitae plene ducendae quasi affinibus et sufficientibus.” Ex quo
patet activitatem missionalem intime cum ipsa natura connexam esse Ec-
clesiae, cuius catholicam unitatem dilatando petficit, cuius apostolicitate
sustentatur, cuius collegialem affectum exercet, cuius sanctitatem testi-
ficatur, diffundit ac promovet. Itaque differt activitas missionalis apud
gentes, tam ab activitate pastorali erga fideles exercenda, quam ab in-
ceptis suscipiendis ad unitatem christianorum redintegrandam. Attamen
duo haec cum missionali navitate Ecclesiac arctissime coniunguntur.

7. [Rationes et necessitas missionalis activitatis]. Ratio huius mis-
sionalis activitatis non unice ex aeterna salute uniuscuiusque hominum

evangelizandorum procuranda sumitur. Feclesia enim tenet Deum wviis
sibi notis homines ad Fidem adducere posse, sine qua impossibile est
Ipsi placere, etiamsi Evangelium non audierint; simul autem scit, per
cognitionem Christi et Eius Evangelii homines incomparabiliter illu-
minari et donis spiritualibus ditari; insuper tenet Dei voluntatem esse
ut homines per Fidem, Ecclesiae praedicatione suscitatam, et per Sacra-
menta christiana lustificentur ad salutem, ac proinde missionalem acti-
vitatem vim suam et necessitatem hodie servare ac semper integre ser-
vaturam esse." Ad eam prosequendam impelluntur membra Ecclesiae ca-
ritate, qua Deum diligunt ploriamque eius procurare satagunt, et qua
cum omnibus hominibus cupiunt communicare in spiritualibus bonis tam
praesentis quam futurae vitae,

Ratio autem missionalis activitatis Ecclesize maxime deducitur ex
proposito Dei, cui Christus oboedienter et amanter inservit ad gloriam
Patris qui misit eum,” ut universi ex quibus genus humanum constat,
unum Populum efforment Dei, in unum corpus coalescant Christi, in
unum coaedificentur templum Spiritus Sancti: quod sane, cum frater-
nam concordiam referat, intimo universorum hominum voto sublimiter
respondet. Ad hoc vero perficiendum FEcclesia suapte natura urge-
tur: necessitas ei incumbit (cf. 1 Cor. 9, 16). Corpus enim Christi
mysticum ad suum proprium incrementum vires indesinenter colligit
et ordinat (cf. Eph. 4, 11-16). Sic tandem consilium Creatoris, homi-
nem ad imaginem et similitudinem suam condentis, revera adimpletur,
cum omnes qui humanam participant naturam, in Christo per Spiritum
Sanctum regenerati, unanimiter gloriam Dei speculantes, dicere pote-
runt: « Pater noster ».”

Ex hoc Dei proposito ad effectum adducendo, sequitur ut activitas
missionalis Ecclesiae absolute necessaria dicenda sit. Nonnisi enim per
cam propositum Dei fideliter manifestatur et oboedienter ad effectum
deducitur, ad gloriam eiusdem Dei.

8. [ Activitas missionalis in vita historiaque hominum]. Etiam cum
ipsa natura humana eiusque adspirationibus missio intimam habet con-
nexionem. Christum enim manifestando, eo ipso Fcclesia hominibus ge-
nuinam eorumm condicionis atque vocationis veritatem revelat, cum
Christus perfectio sit huius humanitatis novae, fraterno amore, sinceri-
tate et pacifico spiritu imbutae, ad quam omnes adspirant. Christus, et
Eeclesia quae de Ipso per evangelicam praedicationem dat testimonium,
omnem peculiaritatem stirpis vel nationis transcendunt, ideoque ne-
mini et nullibi ut extranei reputari possunt.”* Ipse Christus est veritas
atque via, quas evangelica praedicatio omnibus patefacit, dum ad aures

omnium eiusdem Christi verba perfert: « Paenitemini et credite Evan-
gelio » (Me. 1, 15). Verba haec simul iudicii sunt et gratiae, mortis et
vitae. Etenim solum vetustati mortem inferendo ad novitatem vitae ac-
cedere possumus: quod non solum de singulis personis valet, sed et de
diversis bonis mundi huius, quae simul peccato humano et Dei benedic-
tione signantur: « Omnes enim peccaverunt et egent gloria Dei »
(Rom. 3, 23). Nemo ergo per seipsum et suis viribus a peccato liberatur et
supra seipsum elevatur, nemo penitus a sua infirmitate vel solitudine
vel servitute liberatur; omnes vero indigent Christo exemplari, magi-
stro, liberatore, salvatore, vivificatore. Revera Evangelium in historia
hominum, etiam temporali, fermentum libertatis ac progressus fuit sese-
que iugiter praebet fermentum fraternitatis unitatis et pacis. Non ergo
sine causa Christus a fidelibus celebratur ut « Expectatio gentium et Sal-
vator earum ».”

9. [Indoles eschatologica activitatis missionalis]. Itaque tempus
missionis est inter priorem adventum Domini et alterum, in quo Ecclesia
ex quatuor ventis sicut messis colligetur in regnum Dei."

Missio igitur nihil aliud est et nihil minus quam propositi Dei mani-
festatio seu Epiphania in mundo et in historia. In hac historia mundi
Deus per missionem historiam salutis manifestando perficic. Non enim
per verbum praedicationis et celebrationem sacramentorum Christum
salutis auctorem praesentem reddit tantum, sed quidquid veritatis et gra-
tiae iam apud gentes quasi secreta Dei praesentia inveniebatur, a con-
tagiis malignis liberat et Auctori suo Christo restituit, ut per Ipsumn
omnibus notum et amatum efficiatur, et « quidquid boni in corde men-
teque hominum vel in propriis ritibus et culturis populorum seminatum
invenitur, non tantum non pereat, sed sanetur, elevetur et consummetur
ad gloriam Dei, confusionem daemonis et beatitudinem hominis ».” Sic
missio ad plenitudinem eschatologicam tendit: " per eam enim, usque
ad mensuram et tempus quae Pater posuit in sua potestate (cf. Act.
1, 7), dilatatur Populus Dei, cui prophetice dictum est: « Dilata locum
tentorii tui, et pelles tabernaculorum tuorum extende! Ne parcas! »
(Is. 54, 2),® augetur Corpus mysticum usque ad mensuram aetatis ple-
nitudinis Christi {cf. Eph. 4, 13), templumque spirituale, ubi Deus ado-
ratur in spiritu et veritate (cf. To. 4, 23), crescit et superaedificatur super
fundamentum apostolorum et prophetarum, ipso summo angulari lapide
Christo Iesu (Epb. 2, 20).

Carur 11
DE IPSO OPERE MISSIONALI

10. [I#ntroductio]. Ecclesia a Christo missa ad caritatem Dei omni-
bus hominibus et gentibus manifestandam opus missionale adhuc in-
gens sibi faciendum intelligit. Vicies enim milies centena milia hominum,
qui stabilibus vitae culturalis nexibus, antiquis religionis traditionibus,
firmis socialium necessitudinum vinculis in magnos et determinatos coe-
tus coalescunt, nuntium evangelicum nondum audierunt; quorum alii
unam ex magnis religionibus sequuntur, alii vero notitiae ipsius Dei ex-
tranei manent, immo eius existentiam quandoque expresse negant. Ec-
clesia, ut omnibus mysterium salutis vitamque a Deo allatam offerre
possit, sese omnibus his coetibus inserere debet eodem motu, quo ipse
Christus incarnatione sua se obstrinxit certis socialibus et culturalibus
conditionibus hominum cum quibus conversatus est.

Art. 1
D PrRAEAMBULIS EVANGELIZATIONIS

11. [De dialogo cum Non-Christianis]. Fcclesia his coetibus huma-
nis praesens esse incipit per suos filios, qui inter eos conversantes, exem-
plo vitae et testimonio verbi novum hominem, quem per baptismum in-
duerunt, ita manifestant, ut ceteri bona eorum opera considerantes glo-
rificent Patrem, et genuinum vitae humanae sensum, et communionis
hominum universale vinculum percipiant.

Ut ipsi hoc testimonium Christi fructuose dare possint, cum illis ho-
minibus aestimatione et caritate iungantur, se ut membra coetus homi-
num inter quos vivunt agnoscant, et in vita culturali et sociali partem
habeant per varia humanae vitae commercia et negotia; familiares sint
cum eorum traditionibus nationalibus et religiosis; laete et reverenter
detegant semina Verbi in eis latentia; simul vero ad transformationem
profundam attendant, quae inter gentes fit, et adlaborent ne homines
nostrae aetatis scientize et technologiae mundi moderni nimis intenti
a rebus divinis alienentur, immo vero ad impensius desiderium veritatis et
caritatis divinitus revelatae expergefiant. Sicut ipse Christus cor hominum
scrutatus est eosque colloquio vere humano ad lucem divinam perduxit,
ita eius discipuli cognoscant homines ad quos mittuntur et cum eis con-
versentur, ut ipsi dialogo sincero et patienti discant, quas divitias Deus
munificus Gentibus dispensaverit; simul vero istas veritates luce evan-



CONGREGATIO GENERALIS CXLIV 671

gelica collustrare, liberare, et in Dei Salvatoris dominum reducere co-
nentur,

12. [De praesentia caritatis]. Praesentia christifidelium in coeti-
bus humanis illa caritate animetur, qua nos dilexit Deus, qui vult ut
et nos alterutrum eadem caritate diligamus (cf. 1 fo. 4, 11). Sicut enim
Christus- circuibat omnes civitates et castella, non tantum docens et
praedicans, sed et curans omnem languorem et infirmitatem (cf. Mz. 9,
35 ss.; Act. 10, 38), ita et Ecclesia iungitur cum hominibus cuiuscumque
conditionis et libenter pro eis impenditur (cf. 2 Cor. 12, 15). Participat
enim eorum gaudia et dolores, novit vitae adspirationes et problemata,
eis in anxietatibus mortis compatitur. Pacem quaetentibus respondere
cupit fraterno dialogo afferens eis pacem et lucem ex Evangelio.

Laborent christifideles et cum nationibus inter quas degunt collabo-
rent in rebus oeconomicis, socialibus et educativis recte ordinandis. Par-
tem sumant in conatibus eorum populorum qui, famem, ignorantiam et
morbos debellando, humaniores conditiones condere et pacem in mundo
firmare satagunt. In hac activitate fideles sociam operam suam praestare
exoptant inceptis quae ab Institutis privatis et publicis, a guberniis, ab
organis internationalibus, a diversis communitatibus christianis necnon
religionibus non-christianis promoventur.

Ecclesia nullo modo vult suam operam imponere, nec se in modera-
men terrenae civitatis ingercre. Nullam aliam auctoritatem sibi quaerit
nisi ut, Deo adiuvante, caritate et fideli servitio hominibus ministret
(cf. M. 20, 26; 23, 11).

In sua vita et operatione intime cum hominibus coniuncti, Christi
discipuli eis vera pracambula evangelizationis se oblaturos, et in eorum
salutem se operaturos sperant, etiam ubi Christum plene annuntiare ne-
queunt. Non enim quaerunt progressum et prosperitatem mete terrenam
hominum, sed eorum dignitatem et fraternam unionem promovent, do-
centes veritates religiosas et morales, quas Christus luce sua illustravit,
sicque gradatim aditum pleniorem ad Deum aperiunt. Ita homines iuvan-
tur in assequenda salute per caritatem erga Deum et proximum et elucere
incipit mysterium Christi, in quo novus homo apparuit, qui secundum
Deum creatus est (cf. Eph. 4, 24), et in quo caritas Dei revelatur.

Art. 2
De PrAEDICATIONE EVANGELII ET DE CONGREGANDO Poruro DEer
13. [De evangelizatione et conversione). Animis ad suscipiendum

Verbum dispositis annuntietur « publice et per domos » (Acz. 20, 20)
Deus vivus et, quem ad omnium salutem misit, Iesus Christus, ut non-

christiani, Spiritu Sancto cor ipsorum aperiente (cf. Acz. 16, 14), creden-
tes ad Dominum convertantur, Eique sincere adhaereant qui, cum sit
« via, veritas et vita » (lo. 14, 6), omnes eorum exspectationes spiti-
tuales explet, immo infinite superat.

Quae conversio necessario initialis intelligenda est, sufficiens tamen
ut homo percipiat se, avulsum a peccato, introduci in mysterium amoris
Dei, qui eum vocat ad personale commercium cum Se ipso in Christo
ineundum.

De libertate huius conversionis constare debet. Ecclesia enim severe
prohibet ne quis ad fidem amplectendam cogatur vel artibus importunis
inducatur aut alliciatur, sicut et fortiter vindicat ius ne ullus iniquis
vexationibus a fide deterreatur.

Juxta perantiquam FEcclesiae consuetudinem, motiva conversionis
investigentur et, si necesse est, purificentur.

14. [ De catechumenatu et initiatione christiana]. Qui fidem a Deo
per Ecclesiam acceperunt,’ liturgicis caeremoniis admittantur ad cate-
chumenatum; qui non est mera dogmatum praeceptorumque expositio,
sed totius vitae christianae institutio et tirocinium sat longum, quibus
discipuli cum Christo suo Magistro coniunguntur. Catechumeni ergo apte
initientur mysterio salutis et exercitio morum evangelicorum sacrisque
ritibus, successivis temporibus celebrandis,’ introducantur in vitam fidei,
liturgiae et caritatis Populi Dei.

Deinde per initiationis christianae sacramenta liberantur a daemone *
et Christo commortui, consepulti ac conresuscitati, Spiritum accipiunt
adoptionis filiorum et memoriale mortis et resurrectionis Domini cum
cuncto Populo Dei celebrant.

Desiderandum est ut liturgia temporis quadragesimalis et paschalis
ita restauretur ut animos catechumenorum componat ad celebrationem
paschalis mysterii in cuius sollemnibus peragendis per baptismum Christo
regenerantur.

Initiatio autem illa christiana in catechumenatu non a solis catechi-
stis vel sacerdotibus, sed a tota communitate fidelium est procuranda,
ita ut catechumeni inde ab initio sentiant se esse membra populi Dei.
Cumgque vita Ecclesiae sit apostolica, catechumeni item discant testimo-
nio vitae et fidei professione ad evangelizationem et Eeclesiae aedificatio-
nem actuose cooperari.

Status tandem iuridicus catechumenorum in novo Codice clare po-
natur. Iam enim cum Ecclesia coniuncti sunt,’ iam de domo sunt Christi °
et non raro iam vitam agunt fidei, spei et caritatis.

Art. 3
De ComMUNITATE CHRISTIANA EFFORMANDA

15. [De formatione communitatis christianae]. Spiritus Sanctus,
ui omnes homines per semina Verbi praedicationemque Evangelii ad
“hristum convocat et in cordibus obsequium fidei suscitat, cum cre-
entes in Christum in baptismalis fontis sinu ad novam vitam generet,
os congregat in unum Populum Dei qui est « genus electum, regale
acerdotium, gens sancta, populus acquisitionis » (I Pt 2, 9).

Missionarii ergo, cooperatores Dei (cf. 1 Cor. 3, 9), tales suscitent
delium congregationes quae, digne ambulantes vocatione qua vocatae
ant (cf. Eph. 4, 1) triplex a Deo sibi concreditum exerceant munus,
acerdotale scilicet, propheticum et regale. Hoc modo communitas chri-
tiana signum fit praesentiae Dei in mundo: ipsa enim sactificio euchari-
tico incessanter cum Christo ad Patrem transit,” verbo Dei sedulo enu-
-ita ° testimonium Christi pracbet,” et caritate denique ambulat spiritu-
ue apostolico fervet."

Haec fidelium congregatio, divitiis culturae propriae gentis prae-
ita, in populo profunde radicetur: efflorescant familiae spiritu evange-
co imbutae ¥ atque scholis idoneis iuventur; associationes et coetus
rigantur per quos laicorum apostolatus totam societatem spiritu evan-
elico permeare valeat. Splendescat denique caritas praesertim inter ca-
1licos diversi ritus.”

Spiritus oecumenicus nutriatur inter neophytos, qui probe aestiment
-atres separatos esse Christi discipulos, baptismate regeneratos, perplu-
um bonorum Populi Dei consortes. Quantum sinunt condiciones re-
giosae, actio oecumenica ita promoveatur ut, seclusa omni tam indif-
srentismi quam insanae aemulationis specie, communi professione fidei
1 Deum et in JTesum Christum coram Gentibus atque cooperatione in re
um sociali et technica quam culturali et religiosa, catholici fraterne col-
borent cum fratribus seiunctis ad normas Decreti de Qecumenismo.

Fideles Christi ex Gentibus cunctis in Ecclesia congregati, « neque
:gimine, neque sermone, neque politicis vitae institutis a ceteris ho-
inibus sunt distincti », ideoque in consuetudine vitae gentis suae
ieo et Christo vivant; ut boni cives, amorem Patriae vere et efficaciter
slant, alienae tamen stirpis contemptionem et nationalismum exacerba-
um vitent omnino.

Communitas christiana inde ab initio ita eflormari debet ut suis ne-
:ssitatibus, quantum fieri potest ipsa providere queat.

Verum ad Ecclesiae plantationem et ad incrementum communitatis

christianae necessaria sunt varia ministeria, quae vocatione divina ex
ipsa fidelium congregatione suscitata, omnibus diligenti cura sunt fo-
venda atque colenda; inter quae habentur munera sacerdotum, diacono-
rum et catechistarum. Ttem Religiosi et Religiosae ad regnum Christi
in animis radicandum et corroborandum illudque ulterius dilatandum
sive oratione, sive actuosa opera plurimum conferunt.

16. [De clero locali constituendo]. Gaudio magno Ecclesia gra-
tias agit pro inaestimabili vocationis sacerdotalis dono, quod inter Gen-
tes nuper ad Christum conversas tot iuvenibus Deus elargitus est. Fir-
miores enim radices Ecclesia in unoquoque coetu humano figit, cum
variae communitates fidelium ex suis membris proprios habent salutis
ministros in ordine diaconorum ac presbyterorum fratribus suis inser-
vientes, immo episcopali munere fungentes.

Quae de sacerdotali vocatione et formatione ab hoc Concilio statuta
sunt, sancte serventur ubi Ecclesia primo plantatur et apud novellas
ecclesias. Maximi facienda sunt quae dicuntur de institutione spirituali
cum doctrinali et pastorali arcte connectenda, de vita secundum formam
evangelii gerenda, de intimo sensu mysterii Ecclesiae excolendo. Inde
mirabiliter discent totos se ipsos in servitium Corporis Christi et ad
opus evangelii dedicare, proprio episcopo tanquam fidos cooperatores
adhaerere et sociam confratribus operam praestare.”

Ad quem generalem finem assequendum, tota alumnorum formatio
ordinetur sub luce mysterii salutis uti in Scripturis exhibetur. Hoc my-
sterium Christi et salutis humanae in Liturgia praesens inveniant et

bt 16
vivant.

Quae exigentiae communes sacerdotalis institutionis, ad normam
Concilii,” componantur cum studio obviam eundi peculiati cogitandi
agendique modo propriac gentis. Alumnorum mentes ergo aperiantur
et exacuantur ut bene cognoscant et iudicare valeant suae gentis cultu-
ram; in disciplinis philosophicis et theologicis perspiciant rationes quae
traditiones ac religionem patriam inter et religionem christianam intet-
cedunt.” Item componantur cum necessitatibus pastoralibus regionis:
alumni discant historiam, finem et methodum actionis missionalis Ec-
clesiae, et speciales condiciones sociales, oeconomicas, culturales proprii
populi. In spiritu oecumenismi educentur, et ad dialogum fraternum
cum non-christianis rite praeparentur.” Haec omnia postulant, ut studia
ad sacerdotium peragantur, quantum fieri potest, in consuetudine et con-
victu cum sua cuiusque gente,”

Attamen, ut clerus localis ad omnia munera ecclesiastica magis ma-
gisque idoneus evadat, seligantur sacerdotes qui, post praxim aliquam



CONGREGATIO GENERALIS CXLIV 675

pastoralem, in studiorum Universitatibus etiam exteris, maxime in Urbe,
aliisque Institutis scientificis studia superiora perficiant.

Curent Conferentiae Episcopales ut statis temporibus cursus reno-
vationis doctrinalis, spiritualis et pastoralis instituantur eo consilio, ut
inter rerum varietates et mutationes clerus pleniorem cognitionem scien-
tiae theologicae et methodorum pastoralium acquirat.

Ubi Conferentiis Episcoporum opportunum apparuerit, ordo diaco-
natus ut status vitae permanens restauretur ad normam constitutionis
« de Ecclesia »* Tuvat enim viros, qui ministerio vere diaconali fun-
guntur, vel verbum divinum tanquam catechistae praedicantes, vel no-
mine parochi et episcopi dissitas communitates christianas moderantes,
vel caritatem exercentes in operibus socialibus seu caritativis, per imposi-
tionem manuum inde ab Apostolis traditam corroborari, ut ministerium
suum per gratiam sacramentalem diaconatus efficacius expleant.

17. [ De catechistarum institutione]. Item laude dignum est agmen
illud, de opere missionum ad Gentes tam optime meritum, catechista-
rum scilicet, tam virorum quam mulierum, qui spiritu apostolico imbuti,
magnis laboribus singulare et omnino necessarium adiumentum confe-
runt ad dilatationem fidei et Ecclesiae.

Nostris diebus, cum ad tot multitudines evangelizandas et ad mini-
sterium pastorale exercendum pauci sint missionarii, catechistarum offi-
cium maius quam praeteritis temporibus momentum habet. Eorum ergo
institutio ita perfici debet et culturali progressui accommodari, ut tan-
quam validi cooperatores ordinis sacerdotalis quam optime exsequi pos-
sint munus suum novis et amplioribus oneribus ingravescens.

Multiplicentur ergo scholae dioecesanae et regionales in quibus futuri
catechistae cum doctrinam catholicam, praesertim in re biblica et litut-
gica, tum etiam methodum catecheticam praximque pastoralem exco-
lant, seque ad mores hominum christianorum * forment pietatem sanc-
titatemque vitae colere indesinenter satagentes. Insuper conventus vel
cursus habeantur quibus catechistae in disciplinis et artibus suo mini-
sterio utilibus certis temporibus renoventur et eorum vita spiritualis nu-
triatur et roboretur. Praeterea, status vitae decens et secutitas socialis
eis procuretur per iustam remunerationem.

In voto est ut formationi et sustentationi catechistarum modo con-
gruo provideatur subsidiis S. Dicasterii de Propaganda Fide specialibus.
Si necessarium et aptum apparebit, Opus pro Catechistis fundetur.

Insuper Ecclesiae grato animo agnoscent generosam operam catechi-
starum auxiliarium, quorum adiutorio indigebunt. Ipsi in suis commu-
nitatibus precibus praesident et doctrinam tradunt. De eorum forma-

tione doctrinali et spirituali rite curandum est. Praeterea optandum est
ut, ubi opportunum videbitur, catechistis debite formatis missio cano-
nica in actione liturgica publice celebranda conferatur, ut apud populum
maiore auctoritate fidei deserviant.

18. [De vita religiosa promovenda]. Inde a periodo plantationis
Ecclesiae vita religiosa sedulo promoveatur, quae non solum pretiosa
omninoque necessaria auxilia activitati missionali affert, sed praeprimis
Jucide manifestat et significat intimam vocationis christianae naturam.”

Congregationes religiosae, plantationi Ecclesiae adlaborantes, mysti-
cis divitiis, quibus traditio religiosa FEcclesiae insignitur, penitus im-
butae, eas pro suo cuiusque gentis ingenio et indole exprimere et tra-
dere conentur. Attente considerent quomodo traditiones asceticae et
contemplativae, quarum semina iam ante Evangelii praedicationem non-
nunguam antiquis culturis a Deo indita sunt, in vitam religiosam assumi
possint.

In novellis Ecclesiis variae formae vitae religiosae excolendae sunt,
ut diversos aspectus missionis Christi exerceant. Attamen Episcopi in
Conferentia videant ne Congregationes, eundem finem apostolicum pro-
sequentes, condantur cum detrimento vitae religiosae et apostolatus.

Speciali mentione digna sunt varia ad vitam contemplativam radi-
candam incepta, quibus alii, essentialia Institutionis monasticae elementa
retinentes, divitissimam traditionem sui Ordinis implantare satagunt, alii
vero ad antiqui monachismi simpliciores formas redeunt: omnes tamen
genuinam aptationem ad conditiones locales quaerere studeant. Cum
enim vita contemplativa ad plenitudinem praesentiae Ecclesiae perti-
neat, oportet apud novellas Ecclesias ubique instauretur.

Art. 4
Dt EccLEsiis PARTICULARIBUS

19. [De Ecclesiarum localium incremento]. Opus plantationis Ec-
clesiae in determinato humano coetu certam attingit metam, cum con-
gregatio fidelium, in sociali vita iam radicata culturaeque loci aliqua-
tenus conformata, quadam stabilitate et firmitate fruitur: propria nem-
pe, etsi insufficienti, instructa copia localium sacerdotum, religioso-
rum laicorumque, iis ministeriis et institutis ditatur quae ad vitam
populi Dei ducendam ac dilatandam necessaria sunt sub ductu Episcopi
proprii.

In huiusmodi Ecclesiis novellis, vita Populi Dei maturescere debet
per omnes campos vitae christianae ad normas huius Concilii renovan-

dae: congregationes fidelium magis in dies conscie vivae efficiuntur com-
munitates fidei, liturgiae et caritatis; laici per civilem et apostolicam ope-
rositatem ordinem caritatis et iustitiae in civitate instaurare nituntur;
instrumenta communicationis socialis adhibentur; familiae per vitam vere
christianam seminaria evadunt vocationum sacerdotalium et religiosarum.
Fides denique per catechesim aptatam edocetur, in liturgia ingenio
populi consona celebratur et per legislationem canonicam congruam
inducitur in honesta instituta et consuetudines locales.

Episcopi vero, una cum suo quisque presbyterio, sensu Christi et
Ecclesiae magis magisque imbuti, cum universali Ecclesia sentiant atque
vivant. Intima permaneat ecclesiarum novellarum communio cum tota
Ecclesia, cuius traditionis elementa culturae propriae adiungant ad augen-
dam mutuo quodam virium effluvio vitam Corporis Mystici.”* Quae
communio perfecta erit cum et ipsae navitatem missionalem ad alias
Gentes actuose participabunt.

Hae vero Ecclesiae, saepissime in pauperioribus orbis partibus sitae,
gravissima plerumque sacerdotum penuria et subsidiorum materialium
inopia adhuc laborant. Quare summopere indigent ut continuata totius
Ecclesiae actio missionalis ea subministret adminicula quae Ecclesiae lo-
calis incremento vitaeque christianae maturitati praeprimis inserviant.
Attamen istae Ecclesiae commune pastorale studium aptaque opera in-
staurent, quibus vocationes sacerdotales et religiosae numero augeantur,
securius diiudicentur et efficacius excolantur,” ita ut paulatim sibimetipsis
providere valeant.

20. [ De diversitate in unitate]. Semen quod est verbum Dei, ger-
minans ex terra bona, rore divino irrigata, succum trahit, illum transfor-
mat sibique assimilat ut denique fructum multum aflerat. Equidem ad
instar oeconomiae Incarnationis, Ecclesiae novellae in Christo radicatae
Apostolorumque fundamento superaedificatae, in admirabile commer-
cium assumunt omnes divitias nationum quae Christo datae sunt in he-
reditatem (cf. Ps. 2, 8). Ipsac e suorum populorum consuetudinibus et tra-
ditionibus, sapientia et doctrina, artibus et disciplinis, ea omnia mutuan-
tur quae ad gloriam Creatoris confitendam, ad gratiam Salvatoris illu-
strandam et ad vitam christianam rite ordinandam conferre possunt.”

Ad hoc propositum assequendum necesse est, ut in unoquoque ma-
gno territorio socio-culturali, uti aiunt, ea consideratio theologica stimu-
letur qua, praclucente Traditione universalis Ecclesiae, facta et verba a
Deo revelata, in Sacris Litteris consignata, novae investigationi subiician-
tur. Sic clarius percipietur quibus viis fides, ratione habita philosophiae
vel sapientiae populorum, quaerere possit intellectum, et quibus modis

consuetudines, vitae sensus et socialis ordo, cum moribus revelatione
divina significatis componi queant. Inde patebunt viae ad profundiorem
aptationem in toto ambitu vitae christianae. Hoc agendi modo omnis
syncretismi et falsi particularismi species secludetur, vita christiana
ingenio indolique cuiusque culturae accommodabitur,” traditiones par-
ticulares cum propriis cuiusque familiae gentium dotibus luce Evangelii
illustratis, in unitatem catholicam assumentur. Novae denique Eccle-
siae particulares, suis traditionibus exornatae, locum suum habebunt
in ecclesiastica communijone, integro manente Primatu Petri Cathedrae,
quac universo caritatis coetui praesidet.”

Carur II1
DE MISSIONARIIS

21. [ De vocatione missionaria]. Christus Dominus opus suum pe-
renne reddere omnesque gentes ad fidem adducere volens semper
vocat quos vult ipse, ut sint secum et ut mittat eos praedicare (Mc. 3,
13 5.). Quare per Spiritum Sanctum, qui charismata prout vult ad utili-
tatem dividit (I Cor. 12, 11), peculiatem vocationem missionariam in
cordibus singulorum inspirat simulque in Ecclesia suscitat Instituta, quae
munus evangelizationis ad totam Ecclesiam pertinens quasi proprium
officium suscipiant.

Speciali enim vocatione signantur, qui congrua naturali indole prae-
diti, dotibus et ingenio idonei, parati sunt ad opus missionale susci-
piendum." A legitima auctoritate missi, fide et oboedientia exeunt in
locum, quem arandum et inseminandum acceperunt, « sanctificate Evan-
gelium Dei, ut fiat oblatio gentium accepta et sanctificata in Spiritu
Sancto » (Rom. 15, 16).

22. | De spiritualitate missionaria]. At vero Deo vocanti homo re-
spondere debet tali modo, ut carni et sanguini non acquiescens totum
— et quidem per totam vitam — sese devinciat operi Evangelii, ad quod
segregatus est {cf. Gal. 1, 15; Act. 13, 2). Hoc vero responsum dari
nequit nisi Spiritu Sancto incitante et roborante, Missus enim intrat in
vitam et missionem Fius, qui « seipsum exinanivit formam servi acci-
piens » (Phil. 2, 7). Ideo paratus esse debet renuntiare omnibus quae
hucusque sua habuit (Eph. 3, 7) et similem sese reddere eis ad quos
missus est.

Minister Evangelii factus in Gentibus, scandalum crucis superans,
cum fiducia notum faciat mysterium Christi, pro quo legatione fungitur,

ita ut in ipso audeat, prout oportet, de Ipso loqui (cf. Eph. 6, 19 s.; Act.
4, 31). Vestigia premens Magistri sui, mitis et humilis corde, manifestet
iugum FEius suave esse et onus leve (Mz. 11, 29 5.). Vita revera evan-
gelica,” in multa patientia, in longanimitate, in suavitate, in caritate non
ficta (cf. 2 Cor. 4, 6), testimonium reddat Domini sui, si necesse est,
usque ad sanguinis effusionem. Virtutem et fortitudinem a Deo impetra-
bit, ut cognoscat in multo experimento tribulationis et altissimae pau-
pertatis abundantiam esse gaudii (cf. 2 Cor. 8, 2). Persuasum habeat
oboedientiam esse virtutem peculiarem ministri Christi, per quem sermo
Dei currit et clarificatur (2 Thess. 3, 1).

Evangelii praccones, ne gratiam quae in eis est, neglegant, renoven-
tur spiritu mentis de die in diem (cf. I Tim. 4, 14; Epb. 4, 23; 2 Cor.
4, 16). Ordinarii vero et Superiores statutis tempotibus missionarios
coadunent ut spe vocationis suae roborentur.

23. | De formatione spirituali et morali]. Ad tam praeclarum opus
futurus missionarius diligenti formatione spirituali et morali praeparan-
dus est.’ Debet enim esse promptus ad initia capienda, constans ad opera
perficienda, perseverans in difficultatibus, patienti et laeto animo ferens
solitudinem, defatigationem, infructuosum laborem. Mente aperta et
corde dilatato hominibus occurret; quaelibet officia libenter suscipiet;
alienis populorum moribus et variantibus conditionibus sponte se ap-
tabit, concordi animo et mutua caritate sociam operam dabit fratribus
et omnibus qui eidem operi sese dedicant.

Hae animi habitudines iam tempore formationis sedulo exerceantur,
excolantur et vita spirituali eleventur et nutriantur. Fide viva imbutus,
missionarius sit vir orationis; ardeat spiritu virtutis et dilectionis et so-
brietatis (cf. 2 Tine. 1, 7); discat in quibus sit sufficiens esse (cf. Phil.
4, 11); spiritu sacrificii mortem Iesu in seipso citcumferat, ut vita Iesu
operetur in eis ad quos mittitur {(cf. 2 Cor. 4, 10 ss.); zelo animarum
libenter omnia impendat et superimpendatur ipse pro animabus (cf. 2 Cor.
12, 15 s.). Ita voluntati Patris oboediens cum Christo missionem Eius
sub auctoritate hierarchica Ecclesiae continuabit, et mysterio salutis
cooperabitur,

24. | De formatione doctrinali}. Qui vero vocationi divinae oboe-
dientes ad varias gentes mittentur, ut boni ministri Christi, enutriti sint
« verbis fidei et bonae doctrinae » (1 Tim. 4, 6).

Quare omnes missionarii — sacerdotes, fratres, sorores, laici — pro
sua quisque conditione pracparandi et efformandi sunt, ne exigentiis
futuri operis impates inveniantur.! Ab ipsis iam initiis formatio doctri-
nalis eorum ita instituatur, ut et universalitatem FEeclesiae et diversitatem

gentium comprehendat. Quod de omnibus disciplinis valet, per quas ad
ministerium obeundum patrentur, necnon de aliis scientiis, quibus uti-
liter edoceantur, ut communem habeant populorum, culturarum, reli-
gionum cognitionem, non tantum ad praeteritum, sed et ad praesens
tempus spectantem. Quicumgue nempe alium populum aditurus, magni
aestimet eius patrimonium et linguas et mores. Futuro missionario
necessarium est cognoscere doctrinam et normas Fcclesiae circa activi-
tatem missionalem, scire quas vias nuntii Evangelici decursu saeculorum
petcurtetint, necnon praesentem missionum conditionem simul ac me-
thodos, quae nunc temporis efficaciores recensentur.’

Fratres et sorores quamplurimi arte catechetica bene edoceantur et
praeparentur, ut magis adhuc in apostolatu collaborare possint.

Haec vero formatio in tertis, ad quas mittentur, ita compleatur, ut
missionarii fusius cognoscant historiam, structuras et consuetudines
populorum, perspiciant ordinem moralem et praecepta religiosa necnon
ideas intimas, quas secundum sacras suas traditiones de Deo, de mundo
et de homine efformaverint.’ Linguas vero ediscant tali gradu, ut illis
expedite et polite uti queant, et ita faciliorem ad hominum mentes et
corda aditum inveniant.’

Aliqui vero profundiore ratione praeparentur apud Instituta Missio-
logica vel alias Facultates aut Universitates, ut efficacius specialibus mu-
neribus fungi® et ceteris missionariis ernditione sua adiutorio esse pos-
sint in exercendo opere missionario quod nostris praesertim temporibus
tot difficultates et opportunitates pracbet. Valde insuper optandum, ut
Conferentiae Episcoporum Regionales talium peritorum copiam praesto
habeant, eorumque scientia et experientia fructuose utantur in sui mu-
neris necessitatibus. Nec desint qui sciant quam perfectissime uti instru-
mentis technicis et communicationis socialis, quorum momentum omnes
magni faciant,

25. | De Institutis in Missionibus laborantibus |. Quae omnia, quam-
vis unicuique ad gentes misso omnino necessaria sint, a singulis vix
reapse attingi possunt. Cum etiam ipsum opus missionale a singulis im-
pleri nequeat, communis vocatio singulos ad Instituta’ congregavit, in
quibus, collatis viribus, apte formarentur et illud opus nomine Ecclesiae
et ad nutum hierarchicae auctoritatis exsequerentur. Quae Instituta
multis abhinc saeculis pondus diei et aestus portaverunt, sive integre
labori missionali sese devoverunt sive ex parte. Saepe vasta territoria
illis evangelizanda a Sancta Sede commissa sunt, in quibus Deo novum
populum coadunaverunt, Feclesiam localem propriis pastoribus adhae-
rentem. Ecclesiis suo sudore, immo et sanguine suo, fundatis, zelo atque

experientia in servitium erunt fraterna cooperatione vel curam animarum
gerendo vel munera specialia ad bonum commune persolvendo.

Aliquando pro toto alicuius regionis ambitu urgentiores quosdam
labores in se sument, e. g. evangelizationem coetuum vel populorum
qui forsan nuntium evangelicum ob peculiares rationes nondum acce-
perunt vel ei hucusque restiterunt,”

His de causis, et cum multae adhuc exstent gentes ad Christum ad-
ducendae, Instituta apprime necessaria manent.

Carur IV
DE ORDINATIONE ACTIVITATIS MISSIONALIS

26. [Introductio]. Christifideles, etsi donationes habeant differen-
tes (cf. Rom. 12, 6), pro sua quisque opportunitate, facultate, charismate
ac ministerio {cf. 1 Cor. 3, 10), in Evangelio collaborare debent; omnes
proinde, qui seminant et qui metunt (cf. Io. 4, 37), qui plantant et qui
rigant, unum sint oportet (cf. I Cor. 3, 8), ut « ad eundem finem libere
et ordinatim conspirantes »,' unanimiter ad aedificationem FEcclesiae
cooperentur.

Quamobrem Evangelii Praeconum labores et auxilia christifidelium
ita dirigenda et colliganda sunt, ut « omnia secundum ordinem fiant »
(1 Cor. 14, 10) in cunctis activitatis et cooperationis missionalis campis.

27. | Ordinatio gemeralis|. Cum enim cura Evangelium ubique ter-
rarum annuntiandi ad corpus Episcoporum pertineat,” coetus seu Con-
silium Centrale Summi Pontificis * inter generalis momenti negotia,’
activitatis missionalis, maximi sanctissimique FEcclesiae muneris, spe-
cialem habeat rationem.

Pro omnibus Missionibus et pro tota activitate missionali unum tan-
tum sit oportet Dicasterium competens, nempe « DE PROPAGANDA
FIDE », a quo dirigantur necnon coordinentur ubique terrarum et ipsum
opus missionale et cooperatio missionaria. Ab eo promoveantur vocatio
et spiritualitas missionaria, zelus et oratio pro missionibus, necnon
nuntia de missionibus; suscitentur et secundum urgentiores necessi-
tates regionum distribuantur missionarii. Ab eo disponatur ordinata
operandi ratio, profluant normae directivae et principia pro Evangeli-
zatione adaptata, dentur impulsus. Ab eo incitetur et coordinetur efficax
collectio subsidiorum, quae distribuantur secundum rationes necessita-
tis vel utilitatis necnon extensionis dicionis, numeri fidelium et infide-
lium, operum et Institutorum, ministrorum et missionariorum.

Ttaque necesse est ut hoc Dicasterium sit tam instrumentum admini-
strationis quam organum directionis dynamicae, quod utatur methodis
scientificis et instrumentis huius temporis condicionibus adaptatis, ratio-
ne nempe habita hodiernae investigationis theologicae, methodologicae et
pastoralis missionariae.

Hoc Dicasterium constituatur membris selectis ex omnibus illis qui
in opere missionali collaborant: Cardinales nempe, Patriarchae et Epi-
scopi ex toto otbe, quicumque est eorum ritus, necnon Moderatores In-
stitutorum et Operum Pontificalium. Hi omnes, statutis temporibus con-
vocandi, collegialiter sub auctoritate Summi Pontificis, supremam gu-
bernationem totius operis missionalis exerceant.

Huic Dicasterio praesto sit Secretariatus Consultorum peritorum
permanens, cuius inter alia erit cum de conditione variarum regionum
locali et de modo cogitandi diversorum coetuum hominum, tum de me-
thodis evangelizationis adhibendis opportunas notiones colligere et con-
clusiones scientifice fundatas pro opere et cooperatione missionali pro-
ponere.

Opera regionalia pro Missionibus necnon organizationes etiam laico-
rum internationales modo congruo repraesententur.

28. [De ordinatione locali in Missionibus]. Ut in ipso opere mis-
sionali exercendo fines et effectus attingantur, omnibus operariis mis-
sionalibus sit « cor unum et anima una » (Act. 4, 32).

Episcopi est, uti rectoris et centri unitatis in apostolatu dioecesano,
activitatem missionalem promovere, moderari et coordinare, ita tamen,
ut spontanea navitas eorum qui in opere partem habent, servetur et
foveatur. Ad hoc constituat in quantum fieri potest Consilium Pastorale,
in quo clerici, religiosi et laici per delegatos selectos partem habeant.
Curet insuper ne activitas apostolica ad solos iam conversos limitetur,
sed aequa pars et operatiorum et subsidiorum evangelizationi non-chri-
stianorum destinentur.

29. [De coordinatione regionali]. Conferentiae Episcopales com-
muni consilio graviores quaestiones et problemata urgentia tractent,
quin tamen differentias locales negligant. Ne insufficiens personarum et
subsidiorum copia dissipetur, neve incepta sine necessitate multiplicen-
tur, commendatur ut opera bono omnium inservientia collatis viribus
condant, uti e. g. seminaria, centra pastoralia, catechetica, liturgica nec-
non instrumentorum communicationis socialis.

Eiusmodi cooperatio pro opportunitate etiam inter diversas confe-
rentias episcopales instituatur.

30. [De coordinatione activitatis Institutorum]. Expedit quoque
ordinare activitates quae ab Institutis vel Associationibus Fecclesia-
icis exercentur. Quae omnia, cuiusvis sint generis, in universis quae
sam activitatem missionalem spectant, obsecundent Ordinario loci.
vare multum proderit particulares inire conventiones, quibus relatio-
s inter Ordinarium loci et Moderatorem Instituti regantur.

Quando Instituto cuidam commissum fuit territorium, Superiori Ec-
ssiastico et Instituto cordi erit omnia ad hunc finem dirigere ut nova
mmunitas christiana in Ecclesiam localem crescat, quae opportuno tem-
sre a proptio Pastore cum suo clero regatur.

Cessante territorii commissione nova oritur conditio. Quamquam
istituta parata erunt continuare opus inceptum, collaborando in mini-
ario ordinario curae animarum, tamen crescente clero locali, providen-
im erit ut Instituta, in quantum eorum fini congruit, in ipsa Dioecesi
dices figant et opera specialia vel aliquam regionem sibi assumant.

Conferentiae vero Episcoporum et Instituta, communi consilio, no-
s proponant normas, a Sancta Sede approbandas, quae statuant re-
tiones inter Ordinarium loci et Instituta.

31. [ De coordinatione inter Instituta]. Instituta vero, quae in eo-
'm territorio activitati missionali incumbunt, vias et modos inveniant
ortet, quibus opera coordinentur. Quare summae utilitatis sunt Con-
tentiae Religiosorum et Uniones Religiosarum, in quibus omnia eius-
:m nationis vel regionis Instituta partes habeant. Hae Conferentiae
quirant, quaenam communi conatu peragi possint, et atcta relatione
m Conferentiis Episcopalibus connectantur.

Quae omnia pari ratione ad collaborationem Institutorum missio-
lium in terris patriis extendi possunt et debent, ita ut quaestiones et
cepta communia facilius et minoribus cum expensis solvi queant, ut
ita formatio doctrinalis futurorum missionariorum, necnon cursus pro
issionariis, relationes ad publicas auctoritates vel organa internatio-
lia et supra nationalia.

32. [De coordinatione inter Instituta scientifica]. Cum rectum et
dinatum exercitium actuositatis missionariae requirat ut operarii evan-
lici ad munera sua, praesertim ad dialogum cum religionibus et cul-
tis non-christianis, scientifice praeparentur, desideratur ut in favorem
issionum inter se fraterne et generose collaborent quaelibet Instituta
lentifica quae colunt missiologiam aliasque disciplinas vel artes missio-
bus utiles, uti ethnologiam, historiam et scientiam religionum, sociolo-
im, artes pastorales et similia.

Capur V
DE COOPERATIONE

33. [Introductio]. Cum tota Ecclesia missionaria sit, et opus evan-
gelizationis officium Populi Dei fundamentale, Sacra Synodus omnes ad
profundam renovationem interiorem invitat, ut vivam conscientiam pro-
priaec responsabilitatis in Evangelii diffusione habentes, partes suas
assumant in opere missionali apud Gentes.

34, [ Missionale officium totius Populi Dei]. Ut membra viventis
Christi, Ipsi per Baptismum necnon per Confirmationem et Eucharistiam
incorporati et configurati, omnes fideles officio tenentur ad Eius Corporis
expansionem et dilatationem cooperandi, ut quamprimum Illud ad ple-
nitudinem adducant.

Quare omnes Ecclesiae filii vivam suae erga mundum responsabili-
tatis conscientiam habeant, spiritum vere catholicum in seipsis foveant,
suasque vires in opus evangelizationis impendant. Attamen, sciant om-
nes, primum ac potissimum suum debitum pro fidei diffusione esse, vitam
christianam profunde vivere. Eorum enim fervor in Dei servitio et erga
alios caritas novum spiritualem afflatum toti Ecclesiae afferent, quae
apparebit ut signum levatum in nationes (cf. Is. 11, 12), « lux mundi »
(Mt 5, 14) et « sal terrae » (M. 5, 13).

Ex hoc renovato spiritu preces et paenitentiae opera Deo sponte of-
ferentur ut opus missionariorum sua foecundet gratia, vocationes missio-
nariae ortum habebunt, opes quibus missiones indigent promanabunt.

Ut autem omnes et singuli christifideles praesentem Eeclesiae in
mundo condicionem plane noverint, et vocem audiant multitudinum
clamantium: « Adiuva nos » (cf. Act. 16, 9), notitiae missionales, mo-
dernis etiam instrumentis communicationis socialis adhibitis, tales prae-
beantur, ut activitatem missionalem suam sentientes, ad tam immensas
et profundas hominum necessitates cor aperiant eisque subvenire va-
leant.

Necessaria quoque est coordinatio notitiarum et cooperatio cum
organis nationalibus et internationalibus.

35. [ Missionale officium communitatum christianarum]. Cum
autem Populus Dei in communitatibus, pracsertim dioecesanis et paroe-
cialibus vivat, et in ipsis quodammodo visibilis appareat, ad istas etiam
pertinet Christum coram Gentibus testificari.

Gratia renovationis in communitatibus crescere nequit nisi una-

quaeque spatia caritatis ad terminos terrae dilatet, similemque curam
habeat de iis qui longe ac de illis qui propria membra sunt.

Sic tota communitas precatur, cooperatur et activitatem inter gen-
tes exercet per filios suos quos Deus ad hoc praestantissimum munus
elegit.

Perutile erit, dummodo ne negligatur opus missionale universale,
specialem servare coniunctionem cum missionariis ex ipsa communitate
oriundis, vel cum paroecia aut dioecesi aliqua missionum, ut communio
inter communitates ad manifestum effectum deducatur, et in mutuam
cedat aedificationem.

36. [Missionale officium episcoporum]. Episcopi omnes, sive sin-
guli sive ut membra corporis episcoporum collegio apostolorum suc-
cedentis, non solum pro aliqua dicecesi, sed pro totius mundi salute con-
secrati sunt, Mandatum Christi praedicandi Evangelium omni creaturae
(Mc. 16, 15) eos, cum Petro et sub Petro, primo et immediate afficit.
Inde oritur illa communio et cooperatio Ecclesiarum quae hodie tam
necessaria est ad opus evangelizationis prosequendum. Vi istius com-
munionis singulae Ecclesiae sollicitudinem omnium aliarum ferunt, pro-
prias necessitates sibi invicem aperiunt, res suas mutuo communicant, ita
ut dilatatio Corporis Christi opus totius Collegii Episcoporum sit.

In tota sua dioecesi episcopus opus missionale suscitans, promovens,
dirigens, spiritum et ardorem missionalem Populi Dei praesentem et
quasi visibilem reddit.

Episcopi erit in suo populo, praesertim inter infirmos et pauperes,
animas suscitare quae orationes et paenitentiae opera Deo corde aperto
pro mundi evangelizatione offerant; vocationes fuvenum et clericorum ad
Instituta missionalia libenter fovere, grato animo ferens, si Deus quosdam
eligat qui actuositati Ecclesiae missionali inserantur; Congregationes dioe-
cesanas hortari et assistere ut propriam partem in missionibus assumant;
opera Institutorum missionalium, et praesertim Opera Pontificalia Mis-
sionalia, quibus iure primus locus concedi debet quaeque media sunt
ad catholicos inde ab infantia sensu vere universali et missionario im-
buendos, apud suos fideles promovere.

Cum vero in dies crescat necessitas operariorum in vinea Domini,
et sacerdotes dioecesani desiderent et ipsi partes semper maiores in
mundi evangelizatione habere, Sancta Synodus exoptat ut episcopi, gra-
vissimam considerantes penuriam sacerdotum qua evangelizatio multa-
rum regionum impeditur, aliquos e melioribus suis sacerdotibus, debita
praeparatione peracta, ad dioeceses clero carentes, generatim ad tempus,
mittant, qui in terris missionum spiritu servitii laborent.

Ut autem episcoporum activitas missionalis efficacius exerceri possit,
expedit eam per conferentias episcopales in bonum totius Ecclesiae or-
dinari,

Conferentiarum episcopalium est negotia moderari quae ad ordinatam
cooperationem regionis spectant; numerum indicare sacerdotum quos
singulae dioeceses ad missiones destinare deberent; stipem statuere quam
eaedem propriis redditibus proportionatam pro opere missionum quotan-
nis dare tenentut; varia media missionibus directe subveniendi dirigere
ac ordinare; Instituta Missionalia et seminaria cleti dioecesani pro mis-
sionibus adiuvare, et si opus est fundare; opera instituere ac promo-
vere quibus illi qui studii vel laboris causa ex terris missionum immi-
grant fraterne excipiantur et congruenti cura pastorali adiuventur.

37. [Missionale officium sacerdotum]. Presbyteri personam Chri-
sti gerunt et cooperatores sunt ordinis episcopalis in sacerdotio et in
missione. Penitus ergo intellegant totam suam vitam in servitium Mis-
sionis Ecclesiae consecratam esse. Cum autem per proprium suum mi-
nisterium — quod praecipue in Eucharistia, quae Ecclesiam perficit,
consistit — cum Christo Capite communicent et alios ad hanc commu-
nionem adducant, non possunt non sentire quantum adhuc Ipsi ad pleni-
tudinem Corporis desit, et quantum proinde praestandum sit ut in dies
crescat. Curam ergo pastoralem ita ordinabunt, ut dilatationi Evangelii
apud non-christianos prosit.

Presbyteri in cura pastorali zelum pro mundi evangelizatione inter
fideles excitabunt et conservabunt, per catechesim et praedicationem
eos instruendo de munere Ecclesiae Christum Gentibus annuntiandi;
familias christianas edocendo de necessitate et honore vocationes mis-
sionales inter proprios filios et filias colendi; in iuvenibus scholarum
et catholicarum associationum fervorem missionalem fovendo ita ut
ex illis futuri Evangelii Praecones oriantur. Fideles doceant pro missio-
nibus orare et ab eisdem eleemosynas quaerere ne erubescant, quasi men-
dici pro Christo animarumque salute facti.'

Professores Seminariorum et Universitatum iuvenes veram condi-
cionem mundi et Ecclesiae docebunt, ut necessitas impensioris evangeli-
zationis non-christianorum eis appareat et eorum zelum nutriat. In tra-
dendis vero disciplinis dogmaticis, biblicis, moralibus et historicis ra-
tiones missionales in illis contentas in lucem ponant, ut hoc modo con-
scientia missionaria in futuris sacerdotibus formetur.

38. [Missionale officium Institutorum Perfectionis]. Instituta re-
ligiosa, vitae contemplativae et activae, maximam hucusque partem in
mundi evangelizatione habuerunt et habent. Eorum merita Sacrosancta

Synodus libenter agnoscit et Deo gratias agit pro tot impensis in Dei
gloriam et in servitium animarum praestitis, eademque hortatur ut inde-
fessi in opere incepto prosequantur, scientes virtutem caritatis, quam
ex vocatione perfectius colere tenentur, ad spiritum et laborem vere ca-
tholicum eos impellere et obligare.

Instituta vitae contemplativae per suas orationes, paenitentiae opera
et tribulationes, maximum momentum habent in conversione animarum,
cum Deus sit qui rogatus mittit operarios in messem suam (cf. Mz. 9, 38),
animos non-christianorum ad audiendum Evangelium aperit (cf. Act.
16, 14), et vexbum salutis in eorum cordibus foecundat (cf. 1 Cor. 3, 7).
Immo, ubi fieri potest, rogantur haec Instituta ut domus in locis missio-
num condant, sicut non pauca iam fecerunt, ita ut eorum praesentia testi-
monium caritatis et unionis in Christo inter non-christianos praeclarum
reddat.

Instituta vero vitae activae, sive finem stricte missionalem prose-
quuntur sive non, sincere coram Deo sese interrogent utrum actuositatem
suam in expansionem Regni Dei inter Gentes extendere valeant; utrum
quaedam ministeria aliis relinquere possint, ita ut suas vires pro missio-
nibus impendant; uttum activitatem in missionibus incipere possint,
aptantes, si necesse fuerit, suas Constitutiones, ad mentem tamen Fun-
datoris; uttum sodales sui pro viribus in activitate missionali partici-
pent; uttum eorum consuetudo vitae sit testimonium Evangelii indoli
et condicioni populi accommodatum.

Cum autem, Spiritu Sancto inspirante, in dies crescant in Ecclesia
Instituta saecularia, eorum opera, sub auctoritate Conferentiarum Epi-
scopalium, multiplici ratione in missionibus utiles esse potest, ut signum
plenae deditionis laicorum ad evangelizationem mundi.

39. [Missionale officium laicorum]. Laici ad commune opus Ec-
clesiae cooperantur® et tamquam testes simul et viva insttumenta mis-
sionem eius salvificam participant.’

In terris iam christianis laici ad evangelizationis opus cooperantur,
cognitionem et amorem erga missiones in seipsis et in aliis fovendo, vo-
cationes in propria familia, in associationibus catholicis et in scholis ex-
citando, subsidia cuiusque generis offerendo, ut donum fidei, quod gra-
tis receperunt, aliis donari possit.

In terris autem missionum laici, sive advenae sive autochtoni, in
scholis doceant, res temporales gerant, in activitate paroeciali et dioece-
sana collaborent, varias formas apostolatus laicorum instituant atque pro-
moveant, ut fideles novellarum Ecclesiatum quamprimum propriam par-
tem in vita Ecclesiae assumere possint.

Laici tandem cooperationem oeconomico-socialem populis in via
evolutionis libenter praebeant; quae cooperatio eo magis laudanda est,
quo magis eadem ad instituta fundanda spectat, quae structuras funda-
mentales vitae socialis attingunt, vel ad formationem eorum ordinantur,
qui responsabilitatem publicae rei habent.

Peculiari Jaude digni sunt illi laici qui, in Universitatibus vel In-
stitutis scientificis, suis investigationibus historicis vel scientifico-reli-
giosis cognitionem populorum et religionum promovent, Evangelii Prae-
cones adiuvando et dialogum cum non-christianis praeparando.

Cum aliis christianis, cum non-christianis necnon cum membris con-
sociationum internationalium fraterno animo collaborent, semper id prae
oculis habentes, ut « aedificatio terrenae civitatis in Domino fundetur
ad Ipsumque dirigatur ».*

Ad haec omnia munera obeunda, necessaria indigent laici praepara-
tione technica et spirituali, quae in Institutis ad hoc destinatis dari debet,
ut eorum vita testimonium inter non-christianos pro Christo sit, secun-
dum verbum Apostoli: « Sine offensione estote Iudaeis et Gentibus et
Ecclesiae Dei, sicut et ego per omnia omnibus placeo, non quaerens quod
mihi utile est, sed quod multis, ut salvi fiant » (1 Cor. 10, 32-33).

Conscii autem Deum esse qui efficit ut Regnum suum in terris adve-
niat, preces effundant fideles omnes, ut quamprimum Gentes ad agnitio-
nem veritatis adducantur. « In his orationibus nata est, et crescit, et crevit
Ecclesia ».°

CoNCLUSIO

Patres Concilii una cum Romano Pontifice gravissime sentientes offi-
ctum Regnum Christi ubique totis viribus diffundendi, omnibus Evan-
gelii Praeconibus eorumque adiutoribus gratos animi sensus exhibent.
Peramanter quoque salutant eos, qui propter Evangelium persecutionem
patiuntur. A

Hodie eodem amore, qui ex corde Christi profluit, Fcclesia erga
omnes homines exardescit. Afflante Spiritu Sancto, christifideles, conscii
propriae responsabilitatis, fratribus donum Fidei communicare exoptant.

Actuosa voluntate quisque respondeat, ut quam primum gentibus
evangelizentur investigabiles divitiae Christi et illuminentur omnes,
« quae sit dispensatio sacramenti absconditi a saeculis in Deo qui omnia
creavit, ut innotescat principatibus et potestatibus in caelestibus per
Ecclesiam multiformis sapientia Dei, secundum praefinitionem saeculo-
rum, quam fecit in Christo Domino nostro » (Eph. 3, 8-11).

NOTAE
PrOOEMIUM.

! Const. Dogm. De Ecclesia, 48.
? §. AucusTiNUS, Enarr. in Ps. 44, 23 (PL 36, 308).

Carur 1.

1 Ci. Const. Dogm. De Ecclesia, 1.

2 Cf. S. Tustinus, I Apol. V, 3 et IT Apol. XIII (PG 6, 336 et 463); S, Ire-
NaEUS, Adv. Haer. 111, 18, 1: « Verbum existens apud Deum, per quem omnia
facta sunt, et qui semper aderat generi humano...» (PG 7, 932); id. IV, 6, 7:
« Ab initio enim assistens Filius suo plasmati, revelat omnibus Patrem, quibus
vult, et quando vult et quemadmodum vult Pater » (ib. 990); cf. IV, 20, 6 et 7
(ib. 1037); Demonstratio n. 34 (Patr. Or., X1I, 773; Sources Chrét.,, 62, Paris
1958, p. 87); CLEMENS ALEX., Protrept., 112, 1; Strom. V1, 6, 44, 1; 13, 106,
3 et 4 (W. BiersauM, Geschichte als Paidagogia Theou: die Heilsgeschichtslebre
des Klemens von Alex.: Muenchener Theol. Zeitschr. 3, 1954, 246-272); EusEe-
Brus CAESAR., Praeparatio Evangel., I, 1 (PG 21, 28). Cf. H. BUTTERFIELD, Chri-
stianity and bistory, London 1949. Pro doctrina ipsa ¢. Prus XII, Nuntivm ra-
diophon. 31 dec. 1952; Const. Dogm. De Ecclesia, 16.

3 Cf. Hebr. 1, 2; To. 3 et 10; 1 Cor. 8, 6; Col. 1, 16.

4 Cf. S. Aruanastus, Ep. ad Epicferum, 7 (PG 26, 1060); S. CYRILLUS
Hieros., Catech. 4, 9 (PG 33, 465); Martus VicToriNnus, Adv. Arium, 3, 3
(PL 8, 1101); S. BasiLius, Epist. 261, 2 (PG 32, 969); S. GreGoriUs Naz.,
Epist. 101 (PG 37, 181); S. GreG. Nvss., Antirrheticus, Adv. Apollin., 17 (PG
45, 1156); S. Amprosius, Epist. 48, 5 (PL 16, 1153); 8. AugusTINUS, In Toan.
Ev. tr. XXIII, 6 (PL 35, 1583); insuper hoc modo manifestat Spiritum Sanctum
nos non redemisse, eo quod incarnatus non est: De Agome Christ., 22, 24 (PL 40,
302); S. CyriLrLus ALex., Adv. Nestor. I, 1 (PG 76, 20); S. FuLeenTIUS, Episs.
17, 3, 5 (PL 65, 454); Ad Trasimundum, 111, 21 (PL 65, 284: de tristitia et
timore).

5 S, AucusTinus, Sermo 267, 4 (PL 38, 1231): « Hoc agit Spiritus Sanctus
in tota Eeclesia quod agit anima in omnibus membris unius corporis ». Cf. Const.
Dogm. De Ecclesia, 7 (cum nota 8).

¢ Cf. To. ¢. 14-17; §. §. Paurus VI, Alloc. in Concilio habita die 14 sept.
1964 (A.A.S., 1964, 807).

7 Spititus est qui locutus est per prophetas: Symb. Constantinopol. (DENz.-
ScHOENMETZER, 130); 8. Lro Macnus, Sermzo 76 (PL 54, 4035-406): « Cum in
die Pentecostes discipulos Domini Spiritus Sanctus implevit, non fuit inchoatio mu-
neris, sed adiectio largitatis: quoniam et patriarchae, et prophetae, et sacerdotes,
omnesque sancti qui prioribus fuere temporibus, etusdem sunt Spiritus sanctifica-
tione vegetati... quamvis non eadem fuerit mensura donotum ». Etiam Sermo 77,
1 (PL 54, 412); Leo XI1I, Enc. Divinurr illnd {(A.5.5., 1897, 650-651). Etiam
S. Ioannes CHRYSOSTOMUS, quamvis insistat in novitate missionis Spititus Sancti
in die Pentecostes: In Eph. ¢. 4, Hom, 10, 1 (PG 62, 75).

8 De Babel et Pentecoste saepe loquuntur SS. Patres: ORIGENES, Iz Gene-
sim, ¢. 1 (PG 12, 3); 8. Grecorius Naz., Oratio 41, 16 (PG 36, 449); S. Toan-
nEs CHRYSOST., Hom. 2 in Pentec., 2 (PG 50, 467); Tn Act. Apost. (PG 60, 44);

S. AvcusTiNus, Eun. in Ps. 54, 11 (PL 36, 636); Serma 271 (PL 38, 1245}
S. CyriLLus ALEX., Glaphyrum in Genesim I1 (PG 69, 79); 5. GREGORIUS MAGN.,
Hom. in Evang., Lib. II, Hom. 30, 4 (PL 76, 1222); S. BEpa, In Hexaem., 1ib, 111
(PL 91, 125). Vide insuper imaginem in atrio Basilicae S. Marci Venetiis.

Ecclesia omnes linguas loquitur, et sic omnes colligit in Fidei catholicitate:
S. AuGUSTINUS, Sermones 266, 267, 268, 269 (PL 38, 1225-1237); Sermo 175, 3
(PL 38, 946): 8. Ioannes Curysost., In Ep. I ad Cor.,, Hom. 35 (PG 61, 296);
S. CyriLLus ALEX., Fragm. in Act. (PG 74, 758); S. Maximus Turin., Sermo 50
{PI. 57, 636-637); S. FULGENTIUS, Sermo 8, 2.3 (PL 63, 743-744).

De Pentecoste ut consecratione Apostolorum ad missionem, cf. J. A. CRAMER,
Catena in Acta SS. Apostolorum, Oxford, 1838, p. 24 ss.

® TerTULLIANUS, Apologeticum, 50, 13 (PL 1, 534; ed. Rauschen, Bonn,
1906, 141).

© Jam S. THomas Aq. loguitur de munere apostolico plantandi Ecclesiam:
cf. Sent. Lib. I, dist. 16, q. 1, a. 2 ad 2 et ad 4; a. 3 sol.; Summa Theol., I*, q. 43,
a. 7 ad 6; I* 1I**, q. 106, a. 4 ad 4. Cf. Benepictus XV, Maximum illud, 30 nov.
1919 (A.A.S., 1919, 445 et 453); Prus X1, Rerum Ecclesiae, 28 febr. 1926 (A.AS,,
1926, 74); Prus XII, 30 apr. 1939 ad Directores OO.PP.MM.; Ip., 24 iun, 1944,
ad Directores OO .PP.MM. (A A5, 1944, 210; rursus in A.A.S., 1950, 727, et 1951,
508): Ip., 29 iun. 1948 ad clerum indigenam (A.A.S., 1948, 374); Ib., Evangelii
Praecones, 2 tun. 1951 (A.A.S., 1951, 507); Ib., Fidei Donusz, 15 ian, 1957 (A.AS.,
1957, 236); Toannges XXIII, Princeps Pastorum, 28 nov. 1959 (A.A.S., 1959, 835);
Pavrus VI, Homz. 18 oct. 1964 (A.A5., 1964, 911).

Tam SS. Pontifices quam Patres et Scholastici saepe logquuntur de dilatatione
Ecclesiae: S. Tuomas Aq., Comn. in Matt.,, 16, 28; Lro XIII, Enc. Sancta Dei
Civitas (A.S.5., 1880, 241); Benepvictus XV, Enc, Maximum illud {A.A.S., 1919,
442} Prus XI, Enc. Rerum Ecclesine (A.A.S., 1926, 65).

1 Cf. Const. Dogm. De Ecclesia, 16.

2 Cf. To. 7, 18; 8, 30 et 44; 8, 50; 17, 1.

3 De hac synthetica idea apud S. Irenaeum, quae in eius theologia de Reca-
pitulatione continetur, vide G. NvGREN, Manniskan och Incarnationen enlight
Ireneus. Lund 1947 (Man and Incarnation. A Study on the Biblical Theol. of
Irenaens. Edinburgh-London, 1959). Cf. etiam HieroLYTUS, De Antichristo, 3:
« Omnes volens omnesque salvare desiderans, omnes Dei filios praestare volens
sanctosque omnes in unum hominem perfectum vocans... » (PG 10, 732); Bene-
dictiones Tacob, 7 (T.U., 38-1 p. 18, lin. 4 ss.); OriceNeEs, Ix Ioausn. Tom. I,
n. 16: « Tum enim cognoscendi Deum una erit actio eorum qui ad Deum perve-
nerint, duce eo Verbo quod est apud Deum; ut sic sint in cognitione Patris
formati omnes accurate filii, ut nunc solus Filius novit Patrem s (PG 14, 49);
S. Augustinus, De sermone Domini in monte, 1, 41: « Diligamus quod nobis-
cum potest ad illa regna perduci, ubi nemo dicit: Pater meus, si omnes uni Deo:
Pater noster » (PL 34, 1250); S. CyriLLus ALEX., In Joan. 1: « Sumus enim
omnes in Christo et communis humanitatis persona in ipsum reviviscit. Nam et
novissimus Adam idcirco nuncupatus est... Habitavit enim in nobis, qui per na-
turam Filius est ac Deus; ideoque in eius Spiritu clamamus: Abba Pater! Habitat
autem Verbum in omnibus in une templo, scilicet quod propter nos et ex nobis

reconciliaret Patri » (PG 73, 161-164).



CONGREGATIO GENERALIS CXLIV 691

¥ Benepicrus XV, Maximum illud {(A.AS., 1919, 445); « Narn ut Ecclesia
Dei catholica est nullamque apud gentem vel nationem extranea...». Cf. I0AN-
nes XXIII, Enc. Mater ef Magistra: « a iure divino ad universas pertmet gentes...
Ecclesia, cum in populi alicuius quasi venas vim suam inseruerit, idcirco neque
est neque se existimat institutum quoddam, eidem populo extrinsecus impositum...
Atque ideo quidquid bonum honestumque sibi esse videatur, idem confirmant
atque perficiunt (hi qui in Christo renati sunt » (A.A.S., 1961, 444).

5 Ant. O diei 23 decembris.

' Cf. Didache 10, 5 (Funk I, p. 32).

" Const. Dogm. De Ecclesia, 17. S. AucusTiNUs, De Civitate Dei, 19, 17
{PL 41, 646). Instr. S. C. P. F. (Collectanea 1, n. 135 p. 42).

® De indole eschatologica Missionis secundum S. Paulum Apost., cf. Munck,
Paulus und die Heilsgeschichte (Acta Jutlandica, XXV1, 1, Theol. ser., 6), Aarhus-
Copenhague, 1954; O. CULLMANN, Le caractére eschatologique du devoir mis-
sionnaive et de la conscience apostoligue de §. Paul, in Rev. Hist. Phil. Relig.,
1936, pp. 210-243; alia in A. Ssumots, Apostolat. Structure théologique, Roma,
1961, p. 206, n. 3. Secundum Originem, Evangelium praedicari debet ante con-
summationem mundi huius: Hom. iz Luc, XXI (C.G.S., Orig. Werke, IX,
p. 136, 21 sq.); In Matth. comm. ser., 32 (X1, p. 73, 25 sq.; p. 76, 4sq.); Hom.
in Terem. 111, 2 (VIII, p. 308, 29 s.}; S. THomAS, Summ. Theol. I* 11, q. 106,
a. 4, ad 4. Pro Medio Aevo, cf. A. SpoerL, Das Alte und das Neue in MA, in
Histor, Jahrbuch, 1930, p. 316 sq.

¥ Hrarius Prct., In Ps. 14 (PL 9, 301); Eusesius CAESARIENSIS, In
Isaiam 54, 2-3 (PG 24, 462-463); CyriLLus ALEX., In Isgiam V, cap. 54, 1-3
(PG 70, 1193).

Capurt II.

L Cf. Alloc. Paurr VI die 21 nov. 1964 in Concilio habita (4.A4.5., 1964,
1003).

2 Cf. Const. Dogm. De Ecclesia, 11.

3 Cf. Const. De Sacra Liturgia, 64-65.

* De qua liberatione a servitute daemonis et tenebrarum, in Evangelio cf. Mz
10, 1; 12, 28; Mc. 13-15; 6, 7sq.; 16, 17; Lc. 9, 1; 10, 17sq.; 11, 20; 22, 32,
In Liturgia Baptismi cf. Rit. Rom. In primis saeculis, cf. S. FosTERr, After the
Apostles, London 1951,

5 Cf. Const. Dogm. De Ecclesia, 14.

¢ Cf. S. Aucustinus, Tract. in Joann. 11, 4 (PL 353, 1476).

" Cf. Const. Dogm. De Eeclesia, 9.

8 Cf. Const. Dogm. De Ecclesia, 10, 11, 34.

* Cf. Schema Const. De Divine Revelatione, 21.

0 Cf. Const. Dogm. De Eeclesia, 12, 35.

1 Th. 13, 36.

2 1b. 11, 35, 41.

B Cf. Decr De Ecelesiis Orientalibus, 30.

“ Epist. ad Diognetum, 5 (PG 2, 1173); cf. Const. Dogm De Ecclesia, 38.

5 Schema De Institutione Sacerdom!z 4, 8, 9.

% Cf. Const. De Sacra Liturgia, 17.

7 Cf. Schema De Institutione Sacerdotali, 1.

® Cf. Toannes XXIII, Princeps Pastorum (A.A.S., 1959, 843-844).

5 Cf. Decr. De Oecumenismo, 4.

® Cf. Yoannes XXIIL, Princeps Pastorum {A.A.S., 1959, 842).

2 Cf. Const., Dogm. De Ecclesia, 29.

3 Cf. Const. Dogm. De Ecclesia, 31, 44.

% (Cf. Const. Dogm. De Ecclesia, 13.

Carur II1.

V' Cf. Prus XI, Rerum Ecclesiae (A.AS., 1926, 69-71); Prus XII, Saeculo
exeunte (A.AS., 1940, 256); Evangelii Praccones (A.AS., 1951, 506).

* Cf. Benepictus XV, Maximum illud (A.AS., 1919, 440); Prus XII, Evan-

laturis personalibus et aliis huiusmodi sermo fit.

! Cf. Const. Dogm. De Ecclesia, 18.

2 Cf. Const. Dogm. De Ecclesia, 23.

Carur V.

z Cf. Const, Dogm. De Ecelesia, 30.

3 Cf. ib., 33,

8 Cf. ib., 46.

* 5. AueusTinus, De dono perseverantiae, 23 (PL 45, 1031).

RELATIO
CIRCA RATIONEM QUA SCHEMA ELABORATUM EST

Postquam schema Propositionum De Activitate Missionali Eccle-
siae In Aula Concilii diebus 6-8 novembris discussum et ad Commissio-
nem reficiendum remissum fuit, Commissio die 16 novembris congressa
est et ratione habita interventionum iam in Aula Conciliari dictarum,
statuit novum schema, et quidem forma plena, esse conficiendum. Ad
hoc elegit Subcommissionem quinque Patrum qui, Praeside Rev.mo
P. Schuette, adscitis quibusdam peritis, novum textum praepararent.
QQuae subcommissio die 20 novembris apud Em.mum Commissionis Prae-
sidem convenit ad rationem agendorum statuendam et nomina perito-
rum proponenda.

Iam statim Secretariatus Commissionis incepit multiplis exempla-
ribus transcribere omnes interventiones et animadversiones scriptas
quas recepit, easque systematice ordinare; quae omnia die 15 decembris
singulis Commissionis Membris ac peritis transmisit.

Interim etiam singula membra Subcommissionis cum suis peritis no-
vum schema privatim elaboraverunt.

Die autem 12 ad 27 ianuarii huius anni 1965 apud domum nemo-
rensem Societatis Verbi Divini munifice convocata, subcommissio novum
textum composuit et statim ad omnia membra et peritos Commissionis
necnon ad aliquos Patres Conciliares qui tempore tertiae sessionis in-
terventus maiotis momenti fecerunt, transmisit petens eorum animad-
versiones in novum textum. Istae similiter, textualiter et in ordine
systematico, fuerunt omnibus membris et peritis distributae pro sessio-
nibus plenariis, item apud Missionarios Verbitas in Nemi munifice ha-
bitis a die 29 martii ad 3 aprilis, in quibus textus definitive est redactus.

In hoc textu, iuxta petitum plurimorum Patrum (179¢, 180c, 181a,
181d, 182¢, 183c, 183d, 184d, 199¢c, 201d) in speciali capite ponitur
fundamentum theologicum activitatis missionalis Ecclesiae, in quo et
notio missionis clare circumscribitur (174d, 175, 176b, 177a, 179a,
181f, 182a, 183e, 186d, 186e, 186f, 194a, 194c, 196d, 197d, 198f,
198g).

Similiter illustratur urgentia et necessitas operis missionalis (175,
176a et alii) eo quod tota Ecclesia est missionaria.

Secundum orientationem generalem Concilii, schemati insuper data
est nota pastoralis {183a), non tantum in capite II quod explicite de
opere missionali tractat, sed et in aliis capitibus.

[33]

10

15

20

25

30

35



[34]

10

15

20

25

30

35

40

694 ACTA CONC. VATICANI II — PERIODUS IV

CaPur I: Missiones, iuxta postulata Patrum Concilii (181a, 182c,
191b et alii), fundantur in doctrina de Ipso Deo Trino, prout profunde
iam innuit S. Thomas; et connectitur cum missione universali Ecclesiae,
unica et eadem, ubicumque exerceatur.

N. 2-4; Tuxta Propositum Dei Patris, « fontalis amoris » (cf. Dio-
nysium, Thomam, Bonaventuram) ex quo Filius et Spiritus Sanctus pro-
cedit, qui creavit et vocavit nos, missus est Filius, verus Mediator, qui
per viam Incarnationis salvavit quod assumpsit, et Ecclesiam instituit
quae in singulis hominibus ad effectum deducat quod Ipse iam in se
semel perfecit. Missus est et Spiritus Sanctus, qui interna operatione
Ecclesiam ad hoc opus efficiendum moveat et assistat.

N. 5-6: Sublineatur indoles hierarchica missionis, fundata in mis-
sione Apostolorum. Definitio, seu potius descriptio, datur iuxta qua-
tuor causas, omni tamen vitato sapore scholastico. Dein a missione Ec-
clesiae universaliter sumpta, fit transitus ad activitatem missionalem
stricte dictam, quae est peculiaris forma exsecutionis unius missionis
seu mandati, diversa fuxta diversas condiciones, quarum praecipuae sunt
inceptio seu plantatio, et novitas seu maturatio Ecclesiae localis parti-
cularis.

In schemate adhibita est vox « Activitas missionalis » potius quam
« Apostolatus missionalis » (quae quidem altera vox saepe invenitur in
Documentis Summorum Pontificum) eo quod ex una parte in ipso titulo
schematis habetur, et ex altera parte « Apostolatus missionalis » quen-
dam pleonasmum implicat.

Uti finis activitatis missionalis assignatur non sola « plantatio » Ec-
clesiae, sed et « dilatatio », quia haec vox apud Sanctos Patres in usu est.

N. 7: Concluditur ad absolutam necessitatem activitatis missionalis
(167b, 175, 176d, 177c, 178c, 180c, 181c, 183c, 184b, 185b, 194a,
196b, 201d, 202d, 202f, 206a).

N. 8-9: Tandem exponitur locus quem activitas missionalis habet in
vita historiaque hominum, eam ordinando ad consummationem escha-
tologicam.

Capur II: Hoc Caput respondere intendit desideriis multorum Pa-
trum qui petierunt ut res pastorales secundum totum suum ambitum
tractarentur, et ita quidem ut nova lux impulsusque novus orirentur
pro ipso exercitio activitatis missionalis.

Materia summatim delincatur, semper referendo ad alia Decreta
Concilii, ita ut christifideles, religiosi et sacerdotes, in missionibus, sen-
tiant se plene participare vitam et spiritum quibus tota animatur Ec-
clesia.

Quatuor articulis successivis tractatur de praecipuis aspectibus acti-
vitatis missionalis, nempe de penetratione christiana, de evangelizatione,
de plantatione Ecclesiae et de actione missionaria relate ad novellas
Ecclesias, Hi aspectus non debent intelligi uti stadia chronologica sibi
succedentia: activitas missionalis est realitas vitalis, ideoque complexa,
ubi divisiones semper aliquo modo fictitiae apparent.

N. 10: In lucem ponitur necessitas attingendi homines in coetibus
culturalibus et religiosis in quibus vivunt (167b, 174, 176a, 178c, 179,
180¢, 183e, 191d, 196b, 197¢, 199b, 199, 206c).

N. 11-12 seu Art. 1: Post descriptionem naturae testimonii (155b,
174a) agitur de dialogo cum culturis (172, 176a, 176b, 178b, 179,
181d, 183e, 184b, 184d, 188a, 188d, 193b, 199b); dein in num. 12 de
praesentia catitatis (178b, 179¢, 180c, 181d, 182b, 184b, 186c, 187¢,
195b, 197¢, 201a, 201d).

Textus ita redactus est ut ex una parte actio missionaria videatur
adaptata hodiernis adiunctis (167b, 178¢c, 180c), et ex altera parte ap-
pareat eius character essentialiter spiritualis (178a, 187e, 195b, 197d).
Hune articulum vocavimus « De Praeambulis Evangelizationis » in ano-
logiam cum notis « Praecambulis Fidei ». Facta hic descripta a diversis
diversimode — praesertim « Prae-evangelizatio » — denominantur, sed
Subcommissio nomen Pracambula Evangelizationis aptius iudicavit.

N. 13-14: Interventus Patrum de hoc argumento sequentes sunt:
155a, 174b, 180c, 181d, 184d, 186c, 191b, 1971,

N. 15: In prima paragrapho nexus stabilitur inter conversionem, bap-
tismum et aggregationem in communitatem christianam. Secunda indicat
finem attingendum in formatione huius communitatis. Tertia paragraphus
enumerat quasdam condiciones communitatis christianae efformandae a
Patribus significatas (155b, 167b, 174a, 174b, 176¢, 180b, 181c¢, 182¢,
183a, 184a, 186c, 188d, 201d). Fontes quartac paragraphi sunt: 184c,
186¢, 187f, 195e, 197¢c, 199b, 206b; quintae vero paragraphi: 179d,
180b, 186b, 200e.

N. 16: Materia huius numeri ordinata est sub forma alicuius dyptici,
cuius prima facies respicit exigentias universales vitae et institutionis
sacerdotalis (par. 2 et 3), altera loquitur (par. 4) de adaptationibus.
Optatur ut quisque in sua patria ad sacerdotium instituatur, iuxta votum
plurium Conferentiarum Episcopalium; non tamen excluditur praxis con-
traria. Cf. 166a, 174, 175, 180a, 186b, 195d, 195e, 202e.

N. 17: Multi Patres rogaverunt ut fusius de catechistis ageretur
(166a, 167b, 176a, 178a, 178¢, 179a, 179d, 181c, 184a, 186¢, 1974,
201a).

N. 18: Interventus Patrum quae inservierunt redactioni huius nu-
meri: 166a, 183c, 185d, 186c.

N. 19: De ecclesiis novellis quae ex labore missionariorum ortum
habuerunt et de eorum principalioribus officiis pastoralibus; necnon
de modo quo activitas missionalis totius Ecclesiae erga eas exerceri de-
bet (174a, 174d, 175, 177b, 178b, 179g, 180a, 180c, 184c, 194b,
197¢, 197d, 198f, 19%e).

N. 20: Quod in toto capitulo passim affirmatur, hic in fine reassu-
mitur, scil. indigenizatio Ecclesiarum localium. Adaptatio sane fieri ne-
quit, nisi vires conspirent omnium quorum interest, omnium nempe
simul Ecclesiatum eiusdem culturae, ut notabiles vitentur diversitates
in vita christiana in uno eodemque ambitu culturali. Quapropter ad no-
tionem devenimus Ecclesiae particularis, prout in Constitutione De Ec-
clesia n. 13 descripta est, cuius momentum missionale in Aula durante
disceptatione illius Constitutionis a Patribus missionariis in luce posi-
tum est. Ipsi nempe constanter rogaverunt ut, salva transcendentia
Ecclesiae suaque unitate, plena ratio tribuatur diversitatibus in genere
humano (155b, 174a, 176a, 176¢c, 178b, 179a, 179c, 180b, 181c,
182c, 184b, 187¢, 188b, 194c, 199b, 199d}). Quod argumentum, de
cetero, complectitur etiam in capite IV, n. 32, et n. 29 eiusdem capi-
tis IV sub fine.

Caput I1I: Commissio, interventionibus Patrum obsecundans (143,
174¢, 181f, 183¢, 188d, 188e, 196b, 197d, 199d), amplius et distinc-
tius de vocatione, de spiritualitate, de formatione Evangelii Praeconum
tractavit, addito numero de Institutis in missionibus laborantibus.

Vocatio missionaria describitur vocatio specialis, totum hominem,
et quidem per totam vitam, devinciens.

Spiritualitas missionaria uti responsum hominis Deo vocanti datum
concipitur. Omnia in forma positiva, et generatim terminis biblicis, expo-
nuntur, ne videantur vituperatio missionariorum.

Ex hac spiritualitate concrete deducuntur elementa formationis mo-
ralis et spiritualis.

Formatio vero doctrinalis triplici passu progreditur: generalis seu
communis, quae etiam in patria dari potest; specialis in loco destinatio-
nis generatim complenda; et specialistarum.

Caput IV: In coordinatione activitatis missionalis generalis, tan-
quam organum Supremi Pontificis, maximum momentum habet Sacra
Congregatio de Propaganda Fide. Ratione habita non paucarum inter-
ventionum Patrum (143, 146, 152, 155b, 156, 158, 167b, 173, 1764,
181c, 182a, 183b, 183d, 183e, 186b, 186f, 187d, 190b, 190d, 195d,

199a, 199¢), Commissioni visum est praecisius explicare quid esse debeat
illud Consilium Centrale Evangelizationis de quo in priore schemate
Propositionum. Cum interim clarius perspectiva de Curiae Romanae
reorganizatione prodierit, visum est in hac linea optatam efficaciorem
coordinationem generalem obtinere. Patet Supremum Consilium Summi
Pontificis in regenda Ecclesia, de activitate Ecclesiae missionali peculia-
rem habiturum esse curam. Unde non videtur inter Supremum Ponti-
ficem (cum suo Consilio) et Eius Dicasterium pro activitate missionali
proponi posse aliud organum (173, 183b, 187d, 195d). Quare neces-
saria eflicacitas ex reorganizatione Curiae Romanae in genere, et Sacrae
Congregationis de Propaganda Fide in specie, exspectatur et proponitur
(173, 182a, 183d, 186b, 190b, 190d, 19%e).

Pro coordinatione locali asseritur Episcopum esse centrum unitatis
in apostolatu dioecesano (176a, 180a, 188b); pro coordinatione regio-
nali insistitur ut Conferentiae Episcopales non solum activitatem suae
regionis coordinent, sed etiam in largiore ambitu inter se communi
consilio collaborent.

Pro relationibus inter Ordinarios loci et Instituta missionalia, pro-
culdubio requiruntur novae normae (145, 179, 180a, 18lc, 190a,
190d). Hae autem, utpote nimis particulares, a Concilio dari non pos-
sunt, sed postulantur a2 Sede Apostolica, consilio inito cum utraque
parte quarum interest.

Caput V: Iuxta petita Patrum quatuor praecipue in lucem po-
huntur:

1) necessitas conversionis interioris tanquam praesuppositum

omnis cooperationis ad diffusionem fidei (183g, 186¢, 198b});

2) urgentia cooperationis laicorum ad totum opus missionale Ec-
clesiae (142b, 155b, 167b, 177¢, 182d, 187f, 197b, 197d, 197g);

3) consequentiac missionales collegialitatis episcoporum (173,
182d, 184b, 187d, 193¢, 201d);

4) cooperatio communitatum christianarum (153, 181c, 183e,
197d). Commissio cooperationem ita praesentare studuit, ut in tota
Ecclesia motus suscitaretur in favorem missionum.

Tota quaestio in sex paragraphis absolvitur. In unaquaque indicatur
fundamentum theologicum cooperationis, efusque applicationes concre-
tae describuntur: quod fortasse, aliquando, speciem repetitionis prae
se ferre videri potest.

Quoad cooperationem totius Populi Dei indicatur fundamentumn
theologicum in incorporatione et configuratione Christo per Baptismum,

Confirmationem et Eucharistiam. Fundamentale offictum Populi Dei est
testimonium vitae (183g, 186¢, 198b).

In officio missionali Episcoporum distinximus inter ea quae ab Epi-
scopis praestanda sunt in propria dioecesi, et ut membra Collegii Epi-
scopalis.

In cooperatione laicorum distinximus inter ea quae a laicis in terris
iam christianis et in missionibus praestari possunt (142b, 155b, 167b,
182d, 187f, 197d, 197g). Expresse fit mentio de organizatione aposto-
latus laicorum in missionibus (177¢, 197b, 197d).

Quoad Instituta Perfectionis, in specie invitantutr Instituta contem-
plativa ut domus in locis missionum aperiant.

Sic sperat Commissio schema novum desideriis Patrum respondere,
parata ultimas emendationes acceptare, ut tota Ecclesia incitetur ad
proprium officium missionale profunde sentiendum et in propagando
Evangelio per mundum totis viribus cooperandum.

Moderator: Loquatur per modum introductionis em.mus D. card. Aga-
gianian.

2 — Emmus P. D. GREGORIUS PETRUS carp. AGAGTANIAN

Praeses Commissionis

Venerabiles Patres,

Honori et gaudio pariter mihi duco vobis novum schema decreti
de activitate missionali Ecclesiae introducere, prout competens commissio
conciliaris de missionibus illud exaravit pro priore schemate propositionum
quod a vobis in tertia sessione iterum elaborandum remissum erat.

Momentum maximum activitatis missionalis Ecclesiae a vobis, vene-
rabiles Patres, in vestris in hac aula dissertationibus superioris ses-
sionis iterum atque iterum animadversum est et ab ipso Summo Ponti-
fice in luce positum eo quod personaliter praeesse voluit quando schema
propositionum proponebatur. Hoc autem momentum nunc digne evocatur
in novo schemate quod verum ac integrum vocare licet.

Antequam autem rev.mus Pater Ioannes Schiitte, sup. generalis S.V.D.
quique munere Vice-Praesidis in nostra commissione egregie functus est
et ab eadem designatus est relator, de ipso schemate referat, cordi mihi
est omnibus qui in eo elaborande quomodocumque concurrerunt, sinceras
grates dicete; Membris imprimis ipsius commissionis, utique, sed et omni-
bus Patribus qui suis animadversionibus et consiliis solidas suppeditarunt

suggestiones in quibus commissio laborem suum fundaret. Etiam officio-
sam petitorum sedulitatem hic agnoscere fas est.

Speramus hoc schema novum non solum vestris desideriis et exspec-
tationibus satisfacturum, sed praeprimis in universa Ecclesia genuinum
ac vivum studium in res missionales esse excitaturum. Zelus missionalis
Patrum in totius Populi Dei resonet effectiva imitatione ita ut indefessa
omnium virium conspiratione « sermo Dei currat et clarificetur ».

Fideli et indefatigabili Sanctae Ecclesiae activitate missionali, Re-
gnum Dei re et veritate simile esse ostendatur « grano sinapis, quod accep-
tum homo misit in hortum suum, et crevit, et factum est in arborem
magnam, et volucres caeli requieverunt in ramis eius ». Omnibusque
Sanctae Ecclesiae filiis mandato Christi: « Euntes in mundum universum
praedicate Evangelium omni creaturae » alacriter obtemperantibus, in
dies approximetur tempus quo « fiat unum ovile et unus pastor ».

Hoc est, venerabiles Patres, omnium nostrum sincerissimum deside-
rium, ardens in precibus nostris ad divinam bonitatem admotis votum.
Faxit Deus, ut novo schemate, per vestrum adiutorium debite emendato
et perfecto, ad hunc finem praecelsum melius et efficacius obtinendum
debito modo praeparemur!

3 — Rev.mus P. D. IOANNES SCHUTTE
Superior generalis S.V.D.

RELATIO SUPER SCHEMA DECRETI
DE ACTIVITATE MISSIONALI ECCLESIAE *

Venerabiles Patres,

Suflragiis diei 9 novembris elapsi anni quibus Schema Propositionum
De Activitate Missionali Ecclesiae Commissioni competenti remissum
fuit, ut ad mentem Patrum reficeretur, eidem Commissioni nostrae possi-
bilitas data est prioris Schematis breves Propositiones carnibus revestiendi
sanguineque vivificandi, et ita Schema novum organica unitate compo-
nendi quod, uti sperare licet, Vobis Patribus venerandis, magis placeat
Vestrisque desideriis magis sit conforme ...\,

* Huiusmodi fasciculus Patribus distributus est in congregatione generali 138,
die 29 septembris 1965.

I

Integrum Schema componi debuit. Haec fuit aperta et unanimis sen-
tentia totius Commissionis de Missionibus, guam in sessione sua plenaria
diei 13 novembris 1964 expressit®. Talis necessitas elucebat:

1) ex petitione quam numerosi Episcopi missionarii et Superiores
generales Moderatoribus Concilii tradiderant, necnon ex postulatis et
interventionibus permultorum Patrum. Ipsa etiam votatio diei 9 no-
vembris, etsi aliis verbis expressa, boc idem revera significabat’

2) Elucebat quoque ex reverentia erga centenos Patres Conciliares
qui de Missionibus et Institutis missionariis sunt et omnes toto corde
et persona Missionibus et Ecclesiae activitati missionali dedicatos se
sciunt, et qui delusos se sentiebant eo quod tam magnum Ecclesiae opus
paucis paragraphis principiisque ieiunis absumebatur. Geograpbice et
demographice ipsi repraesentant immensas terras et continentes, ingentes
populos et stirpes, immo, dici potest, longe maiorem hominum partem.
Omnes illi autem iure merito congruam exspectant declarationem conci-
liarem de activitate missionali Ecclesiae, eo vel magis quod in anteactis
Conciliis nunguam de ea specialis sermo fuerit. Quare conati sumus
buic iusto obvenire desiderio?

3} Elucet tandem ex eo quod thema primarium et proprium huius
Concilii est Ecclesia. Iamvero, missio universalis Ecclesiae, et proinde
continua eius expansio, eius activitas missionalis, momentum habent in
ea decisivam: Vocem « missionem » adbibentes, intendimus ipsam es-
sentiam Ecclesiae, vitale eius incrementum; non eius incrementum ni-
mericum tantum, sed internam dilatationem Corporis Christi Mystici.
Tanguam corpus vivum Ecclesia, ne pereat, crescere debet et vim suam
vitalem manifestare. lam, activitas Ecclesiae missionalis dynamicam eius
vim ac vitalitatem exprimit; quare omnibus christianis, non solum qui-
busdam circulis vel coetibus, sed universo Populo sancto Dei interesse
debet. Unde recte Ecclesia, in Concilio propriam suam naturam expo-
nens, boc momentum internum et externum dactivitatis suae missionalis
congruenti ac adaequata oratione extollit®

4} Attamen in schemate Decreti De Activitate Missionali Ecclesiae
quod nunc diiudicandum praebetur, non tractatur missio universalis Ec-
clesiae in tota sua amplitudine, sed, principiis theologicis rite exaratis,
consideratur activitas missionalis Ecclesiae in sensu restricto et magis tra-
ditionali, in quantum nempe exercetur erga populos et hominum coetus
qui nondum credunt vel in quibus Ecclesia nondum sufficienter plan-
tata existit.






